
Nu xiskuama yo otr’u ra mboxk’uji
Manual de primeros auxilios

DISTRIBUCIÓN GRATUITA

m a z a h u a  •  j ñ a t i o  •  j ñ a t r ’ j o  •  m a z a h u a  •  j ñ a t i o  •  j ñ a t r ’ j o  •  m a z a h u a m a z a h u a  •  j ñ a t i o  •  j ñ a t r ’ j o  •  m a z a h u a  •  j ñ a t i o  •  j ñ a t r ’ j o  •  m a z a h u a

   

   





Créditos a la presente edición

Coordinación académica
Sara Elena Mendoza Ortega
Juan Antonio Durán Mendieta

Adaptación de contenidos al mazahua
José Dolores Juárez Guadalupe
Grisell Aniceto Ventura

Revisión técnica
Juan Antonio Durán Mendieta
María Dolores Rivera Torres
Liv Kony Vergara Romaní

Revisores lingüísticos
Porfirio Esquivel Hernández
Antonio López Marín

Colaboración
Melior Chávez Ruiz
Víctor Fabián Ruiz Rosales

Coordinación gráfica 
y cuidado de la edición
Greta Sánchez Muñoz
Adriana Barraza Hernández

Revisión editorial
Eliseo Brena Becerril

Diseño portada
Ricardo Figueroa Cisneros

Ilustración de portada
Alma Rosa Pacheco Marcos

Diagramación
José Luis Guadarrama

Fotografía
Melior Chávez Ruiz

Vivamos mejor. Mazahua. MIB. Manual de primeros auxilios. D.R. © Instituto Nacional para la Educación de los Adultos, INEA. 
Francisco Márquez 160 Col. Condesa, México, D.F., C.P. 06140. Primera edición 2005.

Esta obra es propiedad intelectual de sus autores y autoras y los derechos de publicación han sido legalmente transferidos al INEA. 
Prohibida su reproducción parcial o total por cualquier medio, sin autorización escrita de su legítimo titular de derechos. 

ISBN Obra completa, Modelo Educación para la Vida y el Trabajo: 970-23-0274-9
ISBN MEyT Indigena Bilingüe: 970-23-0191-2
ISBN Vivamos mejor. Mazahua. MIB. Manual de primeros auxilios. Ra mimiji na joo. Yo Jñiñi Jñatra'jo. MIB. Un xiskuama yo 
otr'ra mboxk'ji: 970-23-0636-1

Impreso en México.

Agradecemos a las autoridades y personal del Instituto Nacional para la Educación de los Adultos, Delegación Estado de México,
y a los y las integrantes de los círculos de estudio de la zona mazahua por su participación. 

Reconocimiento primigenio: El contenido de este módulo tiene como antecedente los materiales producidos en la primera edición, 
cuyos créditos son:

Coordinación académica: Ana Deltoro Martínez. Autoría: Bertha Sola Valdéz, Jorge Luis Pérez Santos, Mirna Vara aguirre. Asesoría 
pedagógica: Rafael Camacho Solís. Corrección de estilo: Lourdes Alcalá. Coordinación gráfica y cuidado de la edición: Greta Sánchez 
Muñoz. Diseño gráfico: Francisco Vital. Ilustración: Verónica Cuadra.



Yo injñaa nu zopjü  4
Nu k’o ra mamaji  6
Nujio ra xits’iji  8
Ri ñuu d'adyi na joo nunu jo nrrogü  10
Yo xotr’kjii  17
Dya kja tsos’ü injñüü  27
Dya pjëb’i inmüb’ü  33
Dya mbeñe  38
Ts’üntr’ü  43
S’ojñeche ñeje Ünzero 54
Yo zâtr’â    70
Yo zak’ü ñeje yo pük’üts’ü yo uii 80
Uágü, mokü ñeje yo tsünxü 93
Dyanrra xotr’ü 105
Na joo ri pârâ nujio  112
Nunu jangorgi ñünü nu jo nrrogü 115
Nu jangorgi ts’apü nu dyepjad’ü 122
Nu jangorgi bob’ü nu üpaja o paja  131
Nu jangorgi jñü’ü nu ëmpaja 136
Pjeko ri pesi kja nu ts’ijuarü nujio otr’ü ra mboxk’üji 147
Yo nrre naño xiskuama

Yo b’üb’ü ba



u xiskuama nu otr’ü ra mboxküji, ngeje nu jango ra nu’uji, 
jo dyätr’ä yo ntee k’o pârâ na joo nu ts’ixorü, nu xiskuama 
dya ga s’ezhi soo ri pârâ dadyi jangorgi pjos’ü dadyi ma ne 
jiod’ü.

Yo nrrumü ngeje yo kjogü d'adyi yo dya gi teb’e k’o ga zürü ga 
kjogü, ri pârâ pjek’o ri tsaa ma ra kjogü d'adyi nu nrrumü ñeje nu 
jangorgi ts’apü na joo, ri pjos’ü nunu jo kjogü nrrumü ngek’o dya 
ra nrrûû dya ra ts’apü na kjuânâ ngek’o dya ra züjmü nu jango jo 
sod’ü.

Ma ri pjos’ü k’a d’aja ntee nu k’o jo kjogü nrrumü nee k’a ri pârâ na 
joo k’o ri tsaa dya tenxe yo ntee soo ra tsaji, ra pjos’üji dadyi ma ga 
kjogü nu nrrumü.

Na joo ri mbeñe nujio gi kja ngek’o ri tsa’a na joo ri pjos’ü nu kjogü 
nrrumü, ri meya jango ga kja na nojo nu s’omb’ü.

N

YO INJÑAA NU ZOPJÜ



Ri pjoxküji ra nu’uji nu xiskuama na joo, xits’i jangorgi ñu’u nu sod’ü k’a ri 
ñu’u dadyi nziga kja: ma xotr’ü kjii, ts’ütr’ü, ma gi sii sojñeche, ünzero, yo zâ-
trâ, yo jñontr’ü, yo xotr’ü ñeje k’o dyaja nrreze k’o re nu’u nu ätr’ä ntee. Na 
joo ra xichiji yo jango mazi s’od’ü.

Nuts’ke ri chotr’ü na punkjü yo xits’iji pa dya ra kjogü nrrumü nujio ya gi 
pârâge na joo. Ri pârâgoji ma ri pjorüji na joo kja nu ngumü, kja nu b’ëpji o 
kja ñi’i ngek’o dya ra kjogüji nu nrrumü. Nujio xits’iji dya nee ra mama k’a 
dya kja soo ra mimiji na joo.

Ri chotr’ü k’o dyaja ts’ixorü nu k’o ra mboxk’ü na joo nziga kja: ri pârâ ri tsaa 
dyepjadü jangorgi b’ob’ü nu paja ri dyätr’ä d’aja ts’ingama, ri pârâ jangorgi 
chunü k’a d’aja nu xotr’ü ñeje ri pârâ nu k’o pes’i nu ts’ijuarü yo otr’ü ra kjaji.

Ri pârâgome na joo nu xiskuama ri ñege na joo ma ri kjuarü ri zopjü ñeje ri 
tsaa, ri chotr’ü nuts’ke soo ri pjos’ü na joo yo otr’ü ri kjaji nujio mazi kjogü 
dadyi .

 Ngek’o:

Nu e tr’a
ngumu ñeje tr'a

jñiñi 

nuk’o para yo tr’a
nte.



ujio nrrumü ngeje yo pjenrre kjogü d'adyi, 
ma dya gi teb’e nujio sonk’ü yo dyaja k’o 
b’üb’ü kja inzero nu jo kjogü nrrumü.

Nziga kja yo nrrumü yo kjogü ma dya gi teb’e ñeje 
k’o ra zürü, na joo ri pârâge pjek’o ri tsaa ma ga 
kjogü ga kjanu ñeje jangorgi ts’apü na joo.

Nu jango mazi kjogü yo, ngeje kja nu tr’jii, kja 
nrrenzümü, kja ngosib’i, kja kjinsñi’i, kja ñi’i ñeje kja 
nu b’ëpji.

Nu k’o ra mamaji

N



ujio xits’iji zongüji nu k’o na joo ra meyaji 
k’o ra kjaji pa dya ra kjogüji nu nrrumü, 
nziga kjaa ma kjogü ya ri pârâtr’o pjek’o 
ri tsaa d'adyi, pa ri pjos’ü pa dya ra nrrûû 

nu kjogü nrrumü ri ñu’utr’o ya ri jyezi ma ra säjä nu 
ätr’ä ntee.

Na joo ri mbeñe yo ntee k’o sätr’ä kja nu ngungijeme 
k’o nrra kjaa, dya jextr’o ma ga kjogü nu nrrümü, nge-
je ma dya pjos’üji na joo ngek’o mazi ga tsakjuânâ.

Nu kjëë 1996 kja 
inb’onrroji nujio 
s ’onk’ü inzero 
ma ga kjogü nu 
nrrumü yo mazi 
otr’ü tûû ngeje yo 
ts’itr’i, yo kja tr’ii 
ñeje yo ts’itr’atr’ii 
ñeje nu d’aja nzi-
yo nziga tenxeji.

Fuente: Mortalidad 1996. 
D i r e c c i ó n  G e n e r a l  d e 
Estadística e Informática, 
SSA. 

Mi pârâge 
k’o...

N

Ri jizhi jangorgi tsaa d'adyi na joo 
ngek’o soo ri ñu’u d'adyi nu jan-
go kjogü nrrumü, ngek’o dya ra 
nrrûû ñeje dyanrrarga ü’ü ñeje nu 
jango s’omb’ü ra jogütr’o dyanrra 
ra tsakjuânâ.

Ri xipji jangorga nu’u 
nu kjogü nrrumü ma 
dya ngarü jo nu’uji 
dadyi.

Ri jizhi k’o xe dyaja zo dya ri ngeje yo 
otr’ü pjosüji nujio soo ra mbos’ü yo ntee 
k’o sodye nziga kja: yo b’öb’ü nu paja, 
ra ñuji na joo nu empaja

Ri mamaji yo gi 
pârâji yo otr’ü 
ra mboxk’üji.

Nujio ri ne'eji 

Mbeñe 
k’o...

Ma pjek’o kjogü d'adyi na 
joo ri pârâ jango b’üb’ü 
k’a d’aja nu ätr’ä ntee.

Ri opjü a nrrüb’ü nu xis-
kuama nu jango b’üb’ü 
nu ätr’ä ntee nu ngun-
gijeme ñeje k’o xe dyaja 
nziga kja nu mbüntr’ezi 
nu kuatr’ü mbangrosi yo 
zib’ipji yo mbüntr’ezi yo 
tûsü yo sodye ñeje k’o xe 
dyaja nu k’o soo ri dyotü 
ra mboxk’ü ma ne jiod’ü o 
ma soo ri chunü d'adyi nu 
kjogü nrrumü.

Ri xipji k’o dyaja jangorga 
ts’apü ma ra nrrunüji nu kjo-
gü nrrumü ñeje yo jñeche k’o 
ri pes’i nu ts’ijuarü nu otr’ü 
pjos’ü.

Ri pârâ jangorgi pjos’ü k’a d’aja ntee k’a kjogü 
nrrumü o jango s’ombü ri tsaa na joo ñeje yo ra 
kjaji ko inñoji.

Ri jiod’ü k’o xe dyaja 
jangorgi ts’apü ngek’o ri 
xotr’pü ngek’o dya xe ra 
kjogü yo nrrumü.

9



• Ri unü injñüü a nee ko intee.
• Nujio ri tsaa pa ri pjos’ü yo 

kjogü d'adyi.

Ñu’u na joo  
d’adyi nu kjogü 
nrrumü

e chûû otr’ü ri pjos’ü, nujio gi pjos’ü na 
joo d’adyi k’a d’aja ntee k’o ya kjogü 
nrrumü.

Nujio otr’ü ri pjos’ü, pjos’ü ra nu’uji d‘adyi yo pjen-
rre kjogü pa dya ra nrrûûji dyanrrarga ü’ü ngek’o 
dyanrra ra ts’apü na kjuana.

1
Chânsb’a nu nrrogü o ts’ümpü 
tenxe yo dya ga joo pa dya ra 
mbotr’ü nziga kjaa: yo pjänä 
yo yeb’i, s’ib’i kja nrrañi. Ma 
dyanrra kjakjuana dyagi ñünü.

Yo re ts’aa d‘adyi pa dya ra nrrûû nu kjogü nrrumü.

N

2
Ma dya kja tr’ümbeñe nu 
kjogü nrrumü, nu’u ma xe 
tr’ümbeñetr’o ga kjaba:

Jñanrra kjo xe ts’os’ütr’o in-
jñüü, kjo xe ñünü inchimi. K’o 
xe dyaja jangorgi ts’apü ngeje 
ri kuatü inñidye a xiñu nu kjo-
gü nrrumü ngek’o ri soo kjo xe 
pedye nrrâma.

Jiod’ü kjo xe d’ak’ü inñikji. Ri 
penchi k’o inñidye nrre kja nu 
nrrodye k’a b’echi b’üntr’o kja 
inñee.
Ma gi jûû nu edyi paa pezhe 
jango nzîî ga d’ak’ü k’a d’aja 
ts’iedyi. Pesk’a ra d’ak’ü k’o 
jñinte nziga d’aja ts’iedyi kja 
nu tr’antee, mazi 100 k’a d’aja 
ts’itr’i. Ma dya gi soo k’a d’ak’ü 
soo ra nrrûû.

1, 2, 3, 4 ...

3
Jñanrra nujio jo s’omb’ü nu 
jo kja nrrumü: nu xotr’kjii nu 
xotr’ü jñontr’ü, zâtr’â ts’ütr’ü 
k’o xe dyaja ngek’o ra nu’uji 
na joo jangorga kjaa.

4
Yets’pi ra ts’os’ü na joo injñüü 
nu kjogü nrrumü chäjnä yo 
ntee k’o b’ëchi munrrotr’ogi 
dya gi yepe k’o ra xichi yo dya-
ja ntee, ma iyo dya kja gi pârâ 
pjek’o ri ts’aa.

Ro togü 
kja nu 

zaa 

Pjek’o gi 
tsaa 

Ma xe tr’ümbeñe nu kjogü 
nrrumü dyonü pjek’o ts’aa 
ñeje jango ga ts’aa. Jango  
ga chûû jango b’üb’ü, jâ nzii 
kjëë edyi kjok’o ra ngosüji k’o 
jo kjogü ma dya dyeje, dyonü 
yo ntee k’o jñanrra nu nrrümü 
pjek’o jo kjogü. 

5

Dyotü k’a d’aja ntee ra jiod’ü 
nu ätr’ä ntee k’a ra mb’os’ü 
nuts’ke xe ri ñu’utr’o, jiotü nu 
kjogü nrrümü.

6

Dyok’ü o xüpk’ü inb’itu k’o 
b’üb’ü a dyizi kja inchimi 
ñeje kja inximatr’â nu kjogü 
nrrumü.

7
Ma dyanrra kjakjuana nu kjo-
gü nrrumü sotr’o ra nzhod’ü, ri 
pench’b’i kja inximatr’â ngek’o 
ra chäjä kja nuts’k’e.
 
Ma dya kja ga zezhi o ma ya 
jänrrû chunü na joo ngek’o 
dya ra ñün’ü o ra nrrogü.
( ñu’u kja nu xii 115 jangorgi 
ñün’ü nu nrrogü.

jiod’ü kjoko 
ra mb’oxk’ü 

Mbeñe k’o...
Pa ri soo ri unü yo otr’ü ra pjoxk’üji na joo ra xits’iji:

 Dya pjek’o ri ts’aa ngek’o ri ñomü d‘adyi.

 Dya pjek’o ra ts’aa ma gi sûû o gi mbii, jiod’ü kjoko ra 
     mboxk’ü ñeje ri châns’â na jê’ê.

 Ri dyorü ra mboxk’ü nu ätr’ä ntee.

8
Dya ri unü jñonü ñeje nrreje 
nu kjogü nrrumü. Ma me  
nee nrreje jextr’o k’a ri popjü 
inxine k’o nrreje.

9
Dya pje gi kjapü ma dya gi 
nee pjek’o ra ts’aa nu kjogü 
nrrumü.

10
Ri xaja na joo ma jango ga 
sots’ü.

15

Yo xits’iji

Ri ts’ana d’aja ts’ixiskuama nu jango kuatr’ü inchû’û jango gi b’üb’ü 
ñeje yo dyaja ntee k’o ra 
matr’i d‘adyi ma pjek’o ra kjogü.

Ri ma xipji yo arkate ma gi janrra ra kjogü d’aja nrrumü ñeje ma dya 
pjek’o soo ri tsaa.

Ri jñüü tenxe yo ne jiod’ü ngek’o ra soo ri pëpji na joo.

Ri dyärä yo ra xits’i yo arkate ma ya gi pârâji ra kjogü nrrumü.

Ri ts’saji kja ingumüji o kja nu ngunxorü yo ya xits’iji nziga d’aja 
tsixorü, nujio ra mb’oxk’ü ri ts’aa na joo d‘adyi. Nrre ri xits’iji ri jichi yo 
inb’edyi ra tsaa yo otr’ü ra mboxk’ü ñeje ra ngâjâji nu xiskuama, nujio 
nrrumü dya ñets’e jingo ra kjogü. 
.

• Ma ñets’e xotr’ü a mboo
• Ri jok’ü yo kjogü d’adyi
• Ma ya kjogü d’adyi
• Yo xits’iji ri ts’aa pa dya ra xotr’ü

YO XOTR’KJII

Xotr´kjii ngeje ma pedye o b’ezhi nu kjii 
soo ra xotr’ü a mboo kja inzero, dya 
ñets’ê o ra xotr’ü a xes’e nu ma ñetsê.

Soo ri pârâtr’o ma xotr’ü a mboo ma jo 
mbäräji na zezhi a ñii o a mbeme.

Nijio xotr’ü a mboo ngeje yo mbäräji ñeje nu 
jango s’od’ü. 

Ma gi mbeñe kjo xotr’ü a mboo ma ya ne kjogü nu nrrumü 
b’üb’ü k’a d’aja o na punkjü yo ñets’e:

Ma dyab’tr’o k’a nzhok’ü, k’a pedye na zezhi o ko kjii.

Ma me na üü a ñii

Dya kja soo ra tr’ümbeñe

Nrre naño na nojo yo ints’ib’orö ( yo na potr’ü a nzhoo ) ma 
gi chets’pi

 Ya me k’atr’ü

Na jotr’ü inxinzero ñeje me jäb’ä nrreje

Dya kja tr’ümbeñe

Ma pojo ko kjii

Dadyi ga porü o b’äd’ä

Pedye kjii o nreje k’a na jiaja a nzôô

Ma gi pârâ o gi mbeñe xotr’ü a mboo 
dyotü nu ätr’ä ntee ra mboxk’ü nrreze 
k’arge säjä ri tsaa nujio:

1 
Ñu’u nu kjogü nrrumü kjo xe 
tr’ümbeñetr’o, xe ts’os’ütr’o injñüü ñeje 
kjo xe d’akütr’o nu inñikjii. Ma dyakja 
ts’os’ü injñüü ni xe ri d’ak’ü inñikjii unü 
jñüü a nee ko intee jiod’ü pjeko ri ts’aa 
pa ra nzhogü.(ñuu kja nu xii 33)

2 
Ri ts’öb’ütr’o dya ri jyezi ra nanga nu 
ntee, ri pos’ü na joo ya ri jyezi ra soya. Ri           
ts’ømpü a ñii nu kjogü nrrumü ngeko 
ra ngüs’ü na joo injñüü o juanch’ârgi 
pasb’ü nu a ñii ya ri jmôsb’ü k’a dyarga 
mee nziga kja k’a d’aja pâjnâ o k’o xe 
dyaja.

     Yo otr’ü ra mboxk’ü pa ri jok’ü yo kjogü d’adyi.

1 
B’öb’ü nu kjii re s’ichi nu jango 
xotr’ü ko d’aja b’itu k‘a na jia-
ja. Ma ya jiä’ä kjii nu b’itu dya 
gi kjümpü, ts’âsb’â k’a xe d’aja 
a xes’e dya gi tsôtü k’a gi s’ichi.

3 
Dya ri unü jñonü ñeje nrreje 
ma nee nrreje popjü inxine ko 
nrreje.

4 
Ma ne jiod’ü re ñünü nu ntee, 
jiod’ü kjoko ra mb’oxk’ü, 
ri ts’aa na joo. ( jñânrrâ                          
kja nu xii 115. jangorgi ñünü 
nu kjogü nrrumü )

Ma xotr’ü kjii a mboo jiod’ü nu ätr’ä ntee ngek’o ra mboxk’ü d’adyi:

3 
Ma ngeje a xiñu, ri ts’apü ra 
mimi nu ntee, dya gi kob’ü. 
S’ich’b’i a xiñu ko inñidye k’a 
ra zätr’ä a nzhoo k’a ra mezhe 
3 o 5 ts’iedyi nu paa ma dya 
b’ob’ü nu xotr’ü pjotr’pü 
a xiñu k’a nrre ts’ib’itu o 
ts’ixidyo mazi xe ri s’ich’itr’o.

2 
Ma ngeje kja nu madye o kja 
nu tr’ankji ma gi pârâ dya 
b’üb’ü d’aja nrrodye k’a jo 
uatr’ü ( jñontr’ü ), pas’ü ga ma 
a jens’ê.
Ma xe xotr’ütr’o nu ntee dya 
b’öb’ü ko nujio gi tsapüge, ma 
kjapü na kjuana s’ich’b’i na 
zezhi, jextr’o ma gi pârâ ri ts’aa 
na joo ma dyarga kjanu dya ra 
jogü.

4 
Ma ngeje a mbeme, dya ri jiezi 
ra nanga ri jmôsb’ü k’a na 
jes’e a ngaa. Ma ya mbedye 
inxêpjo dya gi kâtr’b’â na yeje, 
ri tsôb’ü ko d’aja b’itu k’a na 
jyaja ri popjü ko nrreje k’a na 
jötr’ü (ri popjü ko nrreje k’a jo 
b’anü), tsomü ko nu b’itu dya 
ri jiutr’ü, dya pjek’o ri unü ra 
zii (jñonü o nrreje) ma pjeko 
pjo’o kja inzero dya gi kjüpk’ü 
o ri ts’ütr’b’ü.

5 
Ma ne jiod’ü ri ñünü nu ntee, 
dyorü k’a ra mb’oxk’üji ñeje 
ri tsaa na joo ( ñuu kja nuxii 
115 jangorga ñünüji nu kjogü 
nrrumü).

	 Ma je xotr’ü a ñii, ri s’ichitr’o nu jango xotr’ü ma 
ra b’öb’ü ya ri jyezi, ri ts’öb’ütr’o nu ntee dya ra 
ñünü, dya ri jyezi ra îjî ñeje dya pjeko ri unü ra 
zii ( jñonü o nrreje ) ri cheb’e ra ne nu’u nu ätr’ä 
ntee.

	 Ma dya ga nojo nu xotr’ü a ñii ñeje 
dyanrra ga jêê, kuatr’pü yo n’üjm’ü 
k’o na mpee ngek’o ra tsââ.

Ma ri jyutrb’ü, ne k’a: 

  Nu xotr’ü je ri b’üb’ü kja 
inmadye o kja intr’ânkji.

  Ri tsâsb’â a xes’e k’a 
d’aja b’itu k’a na maja ñeje 
na mb’ätr’ä ri xinch’b‘i k’o 
yeje ya ri chujmü.

  Dya ri ts’âjâ 
ts’ütr’ñungü, kjüximi tr’ëzi 
ñeje kjüximi b’itu pa re 
jyutr’ü. 

  Ri ts’ônpü nziga ts’icha 
ts’iedyi paa. Ma dya b’öb’ü 
nu xotr’ü, jyutr’ü na yeje.

Ma ya gi jokü nu kjogü d’adyi, xe 
ri tsaa nujio:

2

3

Mb’eñe 
k’o...

1

N’üjm’ü

	 Nu xotr’ü jo tsapü ko nu zapjü, s’ich’i nu tr’ogü nu 
jango je ngichi ñeje nu   jango ge mbedye,dya gi 
kjük’ü dange ra tsapü na kjuana nu pjeko tsaa.

	 Ma pjek’o pjo’o dya ri ts’ük’ü dya gi s’ich’b’i nu 
jango xotr’ü.

Jñanrra na joo
Nu padya na joo ri pjorü ma gi chempibi 
intsii k’a d’aja ntee, ma ri tsaa soo ra muk’üji 
k’a d’aja ngijeme. Ma xotr’ü indye’e nziga 
kjaa : ma gi okü, ma xäs’ä inxinzero pjotü 
indye’e d’aja xiskuama mbuxa ma dyab’e gi 
pjos’ü nu ntee k’a xotr’ü o ma jiyo diotü k’a 
d’aja ntee k’a ra s’ichi nu jango xotr’ü.

Nu xiskuama yo otr’ü ra mboxk’üji

Mbeñe 
K’o...

Nujio na joo ma pedye 
na punkjü kjii ri b’öb’ü 
nu xotr’ü ri s’ich’i ko 
inñe’e nu jango s’ombü.

Yo ri tsaa pa dya ra xotr’ü ngeje yo:

	 Ri pjorü ngek’o dya ri ñüngü ñeje dya kjok’o ra 
yab’k’ü

	 Dya ri enmb’e yo tr’edyi ñeje k’o xe dyaja yo 
okü

	 Ri jñü’ü na joo yo dyaja yo pes’i na s’ü’ü ñeje yo 
okü

	 Ri pjorü yo ts’itr’i ñeje yo ts’ita, dya ra nzhod’üji 
nu jango jää nzhexito, tr’edyi.

	 Ri ts’its’i nzhexito kja nu ngumü

	 Ri jñanrrâ jangorgi ts’ogü kja nu ñi’i nu jango 
kjogü nu mb’üntr’ezi.



• Ri ñu’u pjenga
• Ri unü injñü’ü ko inte’e

Ma dya tsos’ü 
injñü’ü 

Nu xiskuama yo otr’ü ra mboxk’üji

a me kjogü na punkjü nrrumü yo 
ntee ngek’o dya soo ra tsos’ü injñüü.

Ma d’aja nu ntee dya tsos’ü injñüü 
k’o 4 o 5 ts’iedyi, soo ra nrrû’û.

Nu unü ijñüü ko intee soo ri unü ma gi pârâ dya kja 
tsos’ü injñüü nu ntee.

Pa ri pârâ kjo xe tsos’ütr’o injñü’ü nu ntee:

Jñanrra kjo xe tes’e o d’agü inchimi o kuatr’pü 
inñidye a xiñu so’o kjo xe pedye nrrajma.

Kuatr’pü k’a d’aja juës’i o jñeje a xiñu nu pjeko 
jo ts’aa kjo xe tsos’ütr’o injñüü.

M

Ma dya tsos’ü injñü’ü

Kuatr’pü ints’ô a xiñu nu pjeko ts’aa pa re dyärä 
ñeje ri soo kjo xe pedye injñüü.

Pjatr’pü k’a d’aja ts’ixiskuama k’a dyaga pizhi a 
xiñu nu pjeko jo ts’aa ngek’o ri jñanrra kjo jño-
mü. 

Yo otr’ü ra mboxk’ü pa ri jokü yo kjogü d’adyi 

1 
Tsob’ü ya re ñäsb’ä ga ma a 
jens’e nu ntee

Nu xiskuama yo otr’ü ra mboxk’üji

4 
tsôb’ü a xiñu nu ntee ko inñi-
dye, xopk’ü a nee ma ne jiod’ü 
tsâsb’â a xes’e d’aja ts’inbayo o 
b’itu k’a na jiaja.

2 
Ma ya gi tsompü a ñi’i 
pjomb’gü tenxe k’o dya ga joo 
k’o jä’ä a ne’e: k’apo, ôrojo, 
jñonü o yo naño zib’i. 

3 
ts’apü a ñi’i ga maa a nrrüb’ü 
ngek’o ra ts’ütr’ü na joo a dyizi.

Ma dya tsos’ü injñü’ü

Nujio ts’imbane ñeje yo ts’itr’i 
yo kja ts’ike dyagi kjôb’ü a 
xiñu ko inñidye, ngek’o a ne’e 
nu ntee k’a unü nu jñüü ra 
ngotr’pü a ne’e ñeje a xiñu nu 
ts’imbane.

Ma unüji na joo nu jñüü, inchi-
mi nu ntee soo ra ngins’i. Ma ra 
ngins’i, jiezi ra mbedye nu nrrâ-
ma k’a gi juipji.

5
Ts’üs’ü na punkjü nrrâma ya 
ri kuatü inte’e a nee nu pjeko 
ts’aa ya ri juipji na zezhi.

Nu xiskuama yo otr’ü ra mboxk’üji

Ts’ijñaa
Nujio gi unü injñüü ko inte’e dya so’o ri tsaa, jextr’o yo mama 1, 2 y 3, 
ngek’o ri xits’iji re meyaji ngek’o ri tsaji ma ne jionkji.
Jextr’o ma gi pârâ na joo ma k’a dya kja tsos’ü injñüü nu ntee, unü 
injñüü ko inte’e.

7
Xe unütr’o injñüü ko intee, ri 
cheb’e ma ra säjä nu ätr’ä ntee 
k’a ra mboxk’ü o ma ts’os’ü 
t’sje injñüü nu pjeko ts’aa.

6 
Yepe ri t’süs’ü nrrâma ya ri unü 
na yeje jñüü nu pjeko ts’aa, 
nujio ri yepe, ma ngeje tr’ante 
ri yepe k’o 15 ts’iedyi nupaa 
(nziga nziyo ts’ikits’iedyi ).

Ma nu pjeko ts’aa ngeje ts’itr’i, 
mazi ri yepe ri unü jñüü d’adyi.



• Pa ri jokü nu kjogü d’adyi 
• Nu dyab’e ëdyi tsicha kjëë
• Yo ëdyi tsicha kjëë ñeje yo tr’ante

Ma dya kja d’ak’ü 
inñikjii o xe pjëb’i 
inmüb’ü 

Nu xiskuama yo otr’ü ra mboxk’üji

Dyärä 
Ma ya ga jiezi ra tsos’ü injñüü, dya kja d’ak’ü inñikji o dya 
kja pjëb’i inmüb’ü, soo ri mbeñe k’a b’öb’ü k’a b’önkjüsjñüü, 
jiod’ü pjeko ri tsaa pa ra nzhogü.

1

Dyotü ra mboxk’ü nu ätr’ä 
ntee.

2 
pjütü yo ri ts’aa ngek’o ra 
nzhogü ri unü injñüü ko inte’e 
ya ri tsenmbe nziga kja bâ :

Yo otr’ü ra mboxk’ü pa ri jokü yo kjogü d’adyi.

Ma dya kja d’ak’ü inñikjii o xe pjeb’i inmüb’ü 

1 
tsob’ü ra pins’i ga maa jens’e 
nu jango na jiad’ü ñeje na 
me’e.

Ma ngeje k’a d’aja ts’itr’i k’a dyab’e sotü ts’icha kjëë:

2
 unü jñüü ko inte’e.

3 
Pasb’ü a xütr’ü nu ts’itr’i ko 
d’aja inñe’e, nu k’a xe d’aja 
kuatr’pü yo inñidye a nrree kja 
inchimi.

Nu xiskuama yo otr’ü ra mboxk’üji

Ma ya kjogü k’o ts’ich’a kjëë nu ts’itr’i o ngeje d’aja tr’ante:

1 
Ri unü injñüü ko inte’e ma iyo 
jiod’ü k’a xe d’aja ntee k’a ra 
ngenmbe ma gi b’ünts’eje ri 
ts’aa nziga yejui.

5
chûtr’pü ma gi unü injñüü ko 
inte’e ñeje nu gi tsenmbe, ma 
ri tsenmbe ko nziyo unü k’a 
dája injñüü ko inte’e.

4 
Ri s’ich’b’i ko inñidye inzhodye 
ga ma’a na nii ya ri tsôtü 
d’adyi, yepe k’o nziyo nrre ri 
d’aja ts’ikits’iedyi, ri jiezi ma ra 
d’ak’ü inñikjii o ra tsos’ü in-
jñüü.

Ma dya kja d’ak’ü inñikjii o xe pjeb’i inmüb’ü 

2
Ñes’e inb’ädye b’erra a nrree 
kja inchimi nu pjeko ts’aa ya 
ri jiäsb’ä nu injodye ri s’ib’i na 
zezhi kja inchimi a xes’e kja  
inzhodye ya ri tsôtü d’adyi, 
yepe d’adyi k’o nziyo, ri jiezi 
ma ra mb’ürü ra ts’os’ü injñüü 
o ra d’akü inñikjii.

3 
Ri chutr’pü nu ts’os’ü injñüü 
ko intee ko nu tsenmbe. Nziga 
nziyo ri tsenmbe ri unü injñüü 
ko intee.

Ri mbeñe k’o...
Nziga d’aja k’a gi tsenmbe ri unü k’a d’aja injñüü ko inte’e.



• Pa ri jokü yo kjogü d’adyi 
• Ma ya gi jokü yo kjogü d’adyi 

Ma b’ëzhi
inpjeñe 

Ma b’ëzhi npjeñe 

a dya kja tr’ümbeñe nu tee, ma dya kjaa 
pârâ pjek’o kjaa o ya b’ezhi inpjeñe. ya 
b’ezhi inpjeñe o ya dya tr’ümbeñe ma ga 
kjanu ngeje ma kjoko mb’ärä na zezhi a 

ñii, jo zii s’oreje ts’ütr’ü, ünzero k’o ñeche ma sodye 
inm’üb’ü, ts’ütr’ü, ma b’ezhi jñonü, b’üb’ü d’aja 
ntee k’o tsos’ütr’o injñüü, dya pjeko tr’jürü, dya 
tr’ümbeñe.

Ma gi zopjü dya kja tr’jürü, ma ri ñünü o ri pench’i.

Nu tsos’ü injñüü dadyi o ok’ütr’o.

Dyanrra d’ak’ü inñikjii o dadyitr’o.

Me jäb’ä nrreje a nzhee; a jmii, nujio a dyee me na jotr’ü 
ñeje me jäb’ä nrreje.

Exi ñetsetr’o ya me k’axtr’ü.

Ya b’ezhi inpjeñe o dya kja pâte nu ma:   

M

Nu xiskuama yo otr’ü ra mboxk’üji

3
Ma dya kja d’akü inmüb’ü o 
inñikjii jiod’ü pjek’o ri tsaa pa 
ra nzhogü.

1
Ma nu pjek’o kjogü pjek’o 
ya mbas’ü a dyizi, ts’apü ra 
pjongü ngek’o ra soo ra tsos’ü 
injñüü jñanrra kja inxii 43 nu 
xiskuama nu ts’ütr’ü ).

2
Ma dya kja kjüs’ü injñüü unü 
jñüü ko intee ko a nee da-
dyi jiod’ü nu ätr’ä ntee ra 
mboxk’ü.

Pa ri tsaa dadyi nu otr’ü pjoxk’ü.

Ma b’ëzhi npjeñe 

4
Ma xotr’ü intsii ts’apü ra b’ob’ü 
dadyi tsâsb’â k’a d’aja b’itu 
nu jango xotr’ü ya ri s’ich’i k’o 
indye’e.

7
Pasb’ü k’a ts’ike a ngaa.

6
Nu ma na zhok’ü ñech’b’e a 
jñii ngek’o dya ra ts’ütr’ü.

5
Xüpk’ü inb’itu; tsöb’ütr’o dya 
ri ñünü, nu ma ne jiod’ü soo ri 
ñünü.

Nu xiskuama yo otr’ü ra mboxk’üji

	Dya ri unü jñonü nu kjogü nrrumü o nrreje ri 
cheb’e ma ra nzhogü na joo.

	 Dya gi jezi ra xotr’ü, jies’etr’o ko d’aja b’itu, 
d’aja nrraxidyo, b’itu o k’o xe dyaja.

	 Ma jänrrû ko nu k’a dya ñonü, ma ra nzhogü 
unü jñonü k’o na ôô.

	 Dya gi châkui ri tsob’ü nu tee, jiezi ra ts’os’ü na 
joo injñüü.

Ma ya gi kjuarü nujio kjogü dadyi, 
tsaa nujio :



• Yo jitsi
• Nujio jo mbas’ü
• Poo nrreje kja injiojo
• Yo ch’ok’ü, kichi kja injiojo

Ts’ütr’ü

Nu xiskuama yo otr’ü ra mboxk’üji

e chûû ts’ütr’ü ma dya soo gi kjüs’ü 
o ma dya gi kjüs’ü injñüü, ngeje 
ma pjek’o tsotü nu jango ne ngichi 
nrrâma o ma dyanrra soo ri ts’üs’ü 
injñüü, ma ga kjanu ngeje ma:

M agi kjüs’ü injñüü s’oñeche nziga kja: injñüü nu 
tr’ësi’bi, nu me patr’ü, inb’ipji nu tr’eme o zaa nu 
jango k’ôtr’ü o inb’ipji nu mbüntr’ezi.

Ma pjek’o ne mbas’ü kja indyizi nziga kja ts’irojo, 
mb’exo, jñonü, nrrodye, ts’ürmape.

Nrreje o chok’ü k’a kichi kja injiojo.

Ma tech’k’e indyizi, dya jezi ra ngich’i mrrama kja 
injiojo.

Ma pjek’o gi kjom’ü inxiñu ñeje inte’e o 
ts’ütr’mape.

N

Ts’ütr’ü

Ma ñets’e ri ts’ütr’ü

Ma gi ts’ütr’ü ko injñüü s’oñeche ñeje b’ipji.

1
Ma pes’i benrrana nu ngumü 
xok’ü.
Dyagi tr’jütrü yo’o

Pa ri ts’aa d’adyi nu otr’ü ra mboxk’ü.

Ma ya k’ângâ inxiinzero, kja inxine ñeje kja inxojo.

Ma dya kjüs’ü na joo injñüü soo ra b’ezhi inpjeñe.

Ma châkui ñeje ma dya ga joo ga zo’o.



46

Nu xiskuama yo otr’ü ra mboxk’üji

3
Ma soo tsâs’â k’a d’aja b’itu k’a 
na k’aa kja inxiñu.

4
Ma b’üb’ü k’a d’aja k’a pjek’o 
ya kjogü pjongüji, ri tsaji k’a ra 
ngüs’ü nrrama.

2
B’empatr’ü a jomü ko nu tee 
o yo ntee k’o gi kârâji, ngek’o 
ri ts’üs’üji na joo nrrama. Nu 
nrrama    k’a me joxtr’o ñeje 
nu na joo je b’üb’ü a jomü.

Ts’ütr’ü

5
Ma dya tsos’ü na joo injñüü 
tsob’ü ri pinsb’i ri ts’ütr’b’ü a 
ñii ga ma a nrrüb’ü, chotr’ü 
a nrree k’a d’aja b’itu ya ri 
tsâsb’â kja injiojo ngek’o ra 
jiezi ra ngich’i kja injiojo.

6
Xüpk’ü tenxe imb’itu k’a 
s’ich’b’i inzero nu kjogü 
nrrumü.

7
Ma dya tsos’ü injñüü unü ko 
intee d’adyi. Ma dya kja tsos’ü 
injñüü ñeje ma dya kjaa d’akü 
inñikjii jiod’ü pjeko ri tsaa 
ngek’o ra nzhogü. (Ñuu kja nu 
xii 33, kja nu xiskuama).

Nu xiskuama yo otr’ü ra mboxk’üji

Nu ts’ütr’ü ma pjeko pjas’ü

1
Ri b’öb’ü a nrrüb’ü nu ntee, 
ri s’ichb’i ko d’aja indye’e, ko 
nu d’aja ri pätr’pä na zezhi 
a xütr’ü dya gi pjotü inñidye 
d’ange ma zi ri chütü k’a pjo’o.

8
Jiod’ü nu ätr’ä ntee k’a ra 
mboxk’ü

Pa ri ts’aa d’adyi nu otr’ü pjosk’ü

Ngungijeme 

Ts’ütr’ü

2
Ma ya gi ts’apü yo xits’i a 
nrrüb’ü dya pjongü, chotr’b’ü 
kja inximatrâ ya ri yab’ü a 
xütr’ü.
Ma ngeje ts’itr’i ri jñech’b’e ya 
ri juanch’argi pätr’pä a xütr’ü.

3
Ma ya gi tsapü tenxe yo xits’i 
a nrrüb’ü dya pedye nu pjo’o 
b’öb’ü a nrrüb’ü nu ntee nziga 
yeje inmadye ri s’ich’b’i a mbe-
me ñeje inchimi. Yepe na yeje 
ngek’o ra pjongü nu pjo’o. Ma 
ga kjanu pjos’ü ra pjongü nu 
nrrama kja injiojo ngek’o ra 
mbos’ü ra pjongü nu pjo’o.

4
Ma dya soo ra pjongü dyan-
rro soo ra tsos’ü injñüü, ri unü 
injñüü ko inte’e. 



50

Nu xiskuama yo otr’ü ra mboxk’üji

Ma gi tsütr’ü ko nu nrreje kja injiojo ( nu tsütr’ü )

 Ma ya ne mbedye nu pjo’o cheb’e ra tsos’ü na joo injñüü nu ntee.

 Dyonü nu ätr’ä ntee ma ne jiod’ü.

Pa ri tsaa d’adyi nu otr’ü ra mboxk’ü.

2
Pjomb’ngü nu nrreje kja injiojo nziga kja ba:
Tsapü ra b’empatr’ü nu ntee ko a ñi’i a nan-
garü.

Ma ya gi jokü nu kjogü d’adyi, 
tsaa nujio: 

1
Tsüb’ü nu ntee kja nu nrreje ( tr’ata nrreje, 
nrrareje ñeje k’o xe dyaja)
Ma dya gi pârâ re tsümpü, matr’ü k’a daja 
ntee k’a ra ngüs’ü o pänmbä k’a d’aja tr’ümü.  
Dya gi rresga.

Ts’ütr’ü

3
Pasb’ü k’a ts’ike nu ja mbeme 
ya ri s’ib’i ko nu jomü .
Yepe na yeje ngek’o ra pjongü 
nu nrreje.

Ma dya tsos’ü injñüü unü 
d’adyi injñüü ko intee ma iyo 
jiod’ü pjek’o ri tsaa ngek’o ra 
nzhogü.

 Dya gi xos’ü pos’ü na joo ngek’o ra nzhogü.

 Dyorü ra mboxk’ü nu ätr’ä ntee o sidyi kja nu ngungijeme.

Ma ya ga mbürü ga tsos’ü injñüü nu ntee: 

Nu xiskuama yo otr’ü ra mboxk’üji

3
Ma dya tsos’ü injñüü nu ntee 
unü injñüü d’adyi ko intee ma 
iyo jiod’ü pjeko ri tsaa ngek’o 
ra nzhogü ( ñuu kja nu xii 33 
nu xiskuama ).

2
Dyotü ra mboxk’ü nu ätr’ä 
ntee.

Nu tsütr’ü ma nzhok’ü yo kich’i kja injiojo.

D’aja nu paa soo ra tsütr’ü d’aja ntee ma ga nzhok’ü kja nu ngich’i kja injiojo.

1
Tsapü ra b’empatr’ü nu ntee.

Jyod‘ü kjo ra 
mboxkübi

Ts’ütr’ü

 Ri jichi yo ts’itr’ii dya pjek’o ra pjotü a 
nee, dya ra jñaa o ra nrreñe ma na ñonü 
o na sii nrreje o sii yo jñonü xijomü.

 Dya ri jiets’pi yo ts’ikits’itr’ii yo 
tsütr’mbuxa nujio soo ra pjotü a ñii ya 
ro tsütr’ü. Dya ri jiets’pi ra eñeji ko nrre-
chô, ts’imerojo, tsütr’mape, boto, mbexo 
ñeje ko xe dyaja ts’ikitsaja ko soo ra 
mbas’ü. Nujio ts’itr’atr’ii na joo ri jichi 
jangorga tsapüji tenxe yo.

 Dya ri jiezi d’ats’eje nu ts’imbane nu 
sii ins’iba, o nu jango po’o nrreje ma eñe 
kja nu nrrareje o kja meje.

 Dya ri jiets’pi yo ntee k’a dya pjechi ra 
ts’ümpü o ma tîî, ma sii s’oñeche nu jan-
go po’o nrreje, nrrareje, ñeje nu jango 
xichiji nrreje.

 Dya ri jiets’pi ra juib’i a ñii yo ts’itr’ii 

Pa dya ra tsütr’üji ri tsaa yo:

kja nrreje, tsütr’mbuxa, yo ôtr’omechi, 
kja yo xijomü nrrexi o k’o xe dyaja ko ra 
soo ra tsütr’ü.

 Ri ñempje yo ts’imbane ma gi kob’ü 
ngek’o dya ra tsütr’ü ma nzhok’ü.

Dya gi châna ñuu nu pjek’o tsaa 
pjembeje ko ne tsütr’ü.

Mbeñe k’o...



• Ma ga zii yo jñonü yo dya kja ga joo.
• Ma ga zii nu lulu sosa ñeje nu s’oñeche ixteje.
• Ma chebi yo naño s’oñeche.

S’oñeche ñeje 
nu Ünzero.

S’oñeche ñeje nu Ünzero.

o s‘oñeche ñeje yo ünzero ri soo ma 
gi sii o ma ga chebi yo naño s´oñeche 
soora pjütü ko nuijio:

Ma gi sii na punkjü yo jñeche o ma dya xits’i 
nu ätr’ä ntee.

Ma gi chebi nu s’oñeche yo dya ga jo ga 
tsakü nziga kja: injñeche yo pjiño, bona, 
injñeche yo uii, injñeche yo ngôô, ixteje o nu 
lulu sosa, o yo naño pjiño yo dya ga joo.

Maa gi sii s’oreje yo dya ga joo nziga kjaa 
inzheje yo mbüntr’ezi ñeje k’o xe dyaja.

Ma gi sii yo jñonü yo dya kja ga joo, yo 
s’opjiño ñeje s’okjojo.

Y

Nu xiskuama yo otr’ü ra mboxk’üji

Pa ri ts’aa d’adyi nu otr’ü pjoxk’ü.

Nu ünzero ko yo ñeche

1
Tsapü ra nzhokü nu ntee ma 
xe b’üb’ütr’o soo ri unü pareje 
ko ôô.

Ma na üü inpeme.

Ma ba enje inch’iji

Ma xotr’ü intee.

Ma ga mbexk’e b’os’ü soo ri b’ezhi inpjeñe.

Ngeje ma:

S’oñeche ñeje nu Ünzero.

2
Dya ri jiezi ra înjî nu ntee.

	Unü ra zii na punkjü ôxnrreje ngek’o dyaptr’o 
k’a ra ma pilu ngek’o ra pjongü nu jñeche.

	 Jiod’ü nu jñeche k’o jo zii nu ntee ya ri diotü nu 
ätr’ä ntee ra mboxk’ü.

Ma yi gi jokü nu kjogü d’adyi, 
tsaa nujio :

Nu xiskuama yo otr’ü ra mboxk’üji

Pa ri tsaa d’adyi nu otr’ü ra mboxk’ü

1
Tsapü ra nzhokü nu ntee ma 
xe b’üb’ütr’o.

Ma gi sii injñeche yo pjiño o injñeche yo ngôô

Ngeje ma:

Gi s’oo

Xinch’i inñii

Ba enje inch’îjî

Gi nee nrreje

Ga mb’ich’i

Ga jiäb’ä nrreje ñeje na jotr’ü inzero.

S’oñeche ñeje nu Ünzero.

2
Sidyi d’adyi kja nu ngungijeme 
nu b’echi b’üntr’o.

	Unü k’o jñii muru ko nrreje; unü na punkjü nrreje 
o b’aa. 

	 Unü ra zii nu tr’eme, ma dya gi pes’i dya gi ätr’ä 
o ri jiod’ü.

Ma ya gi jokü nu kjogü d’adyi, tsaa nu-
jio:

ngungijeme

Nu xiskuama yo otr’ü ra mboxk’üji

Ma gi sii yo jñonü k’o dya kja ga joo o ma gi sii yo s’opjiño o yo 
s’okjojo. 

Mi pârâ 
ge...Nu tr’eme soo ri chotr’ü kja nu  

nguñeche o soo ri dyätr’ä ga kjaba:

1	 Tsapü ra moxtr’ü nu  
tr’öxtr’ômech’i tsapü ra mbezhi tr’eme. 

2	 tsünü nu tr’ômech’i k’a jo zâtr’â ngek’o 
ra mbezhi xijomü. 

3	 k’a d’aja xalo ko b’oreje pjiño chanmba 
nu xijomü, chûtr’pü k’o yeje tsijuaañi nu 
b’axijomü.

Ngeje ma:

Nzhokü
Xinch’i a ñii
S’oo
K’os’ü xâxâ
Na üü inpeme
Unü paja
Unü d’iji ñeje tr’îjî

S’oñeche ñeje nu Ünzero.

1
Tsapü ra nzhokü d’adyi ma xe 
tr’ümbeñetr’o nu ntee.

Pa ri tsaa d’adyi nu otr’ü ra mboxk’ü

2
Ma dya kja tr’ümbeñe nu ntee 
sidyi d’adyi kja nu ngungijeme.

Nu xiskuama yo otr’ü ra mboxk’üji

Ma gi sii yo lulu sosa o ixteje.

Ra zâtr’â a ñünü a ne’e

 A ngijñi ñeje a dyizi.

Na üü a mbeme

	 Ri tsob’ü nu ntee dya ri jiezi ra înjî, ri unü ra zii 
na punkjü nrreje.

	 Ma ñuu nu ätrr’ä ntee ngek’o ra xits’i pjeko ri 
tsaa o ra dyak’ü jñeche k’o ri sii.

Ma ya gi jokü nu kjogü d’adyi tsaa 
nujio:

Ngeje ma:

S’oñeche ñeje nu Ünzero.

Pa ri tsaa d’adyi nu otr’ü ra mboxk’ü

1
Dya ri tsapü ra nzhokü, ma ri 
yepe re tsaa ra zâtr’â nu ntee

2
Sidyi d’adyi nu ntee kja nu 
ngungijeme

ngungijeme

Nu xiskuama yo otr’ü ra mboxk’üji

1 
Dya ri tsapü ra nzhokü, nujio 
s’oñeche dya ga joo ga tsapü 
yo jiojo.

Ma gi sii inrreje yo mbüntr’ezi, paré ñeje yo nrre naño jñeche 

Ngeje ma: 

Ich’i a dyizi

S’oo

Unü ch’okü ñeje tr’eje

Pa ri tsaa d’adyi nu otr’ü ra mboxk’ü

S’oñeche ñeje nu Ünzero.

2
Jiod’ü ra mboxk’ü nu ätr’ä 
ntee o ma iyo sidyi kja nu 
ngungijeme.

Nujio soo ra tsaa ma b’echi b’üntr’o yo s’oñeche yo na s’oo:

D’aja ntee soo ra zodye ma b’echi b’üntr’o nu jango b’üb’ü injñeche yo pjiño;ma ra 
b’ich’i kja tr’ata nrreje, o kja nrrareje k’a na poxü o ma b’echi b’üntr’o yo s’opjiño.

Nu xiskuama yo otr’ü ra mboxk’üji

Pa ri tsaa d’adyi nu otrü ra mboxk’ü

1
Ri ts’otr’b’ü inb’itu

Ngeje ma:

Zärä
Na xâma
K’os’ü ts‘ixâxâ
K’os’ü xâxâ
Yo zütr’ü
Pjäntr’ä
Na üü inñii
Xinch’i inñii ñeje ma s’oo
Soo paja.

S’oñeche ñeje nu Ünzero.

2
Pech’e na joo nu jango jo 
s’od’ü o ri xatü ko na punkjü 
nrreje ko xabo.

 Jiod’ü ra mboxk’ü nu ätr’ä ntee ma ne 
jiod’ü.

 Dyüsb’ü nu tr’oxijomü nu jiärä na joo, 
xijomü nrrech’ô o xijomü kjüü ngek’o dyan-
rrarga xama.

 Jieche inb’itu k’a na jiaja.

Ma ya gi jokü nu kjogü d’adyi, 
tsaa nujio:

Nu xiskuama yo otr’ü ra mboxk’üji

Nujio s’oñeche yo dya ga joo ga tsak’ü o yo ünzero dya ra kjogü ma 
ra kjaji yo:

	 Dya ri sogü jñeche, s’oñeche, injñeche yo pjiño, yo 
bona , yo ixteje, yo ne mb’ech’eji o yo nrre naño 
s’oñeche k’o ra soo pench’i yo ts’itr’i.

	 Ri jñusb’ü inch’uu yo s’oñeche ri kuatü d’aja ñiximo 
ngek’o ra mbârâji tenxeji pjeko mbeje

	 Dya ri xich’i s’oñeche kja yo xito

	 Ri sii yo jñonü k’o na joo k’o dyarga xîî o k’o ya 
kjogü.

S’oñeche ñeje nu Ünzero.

	 Dya ri sii yo jñonü yo ba enje kja nu xibote, yo 
b‘äns’ä o ma potr’ü

	 Ri pjongü yo jñonü kja yo xibote ma ya gi xos’ü.

	 Dya ri chomü yo paré yo dyaga joo.

	 Ri ñu’u ma dyab’e kjogü inpaa k’a na joo yo jñeche 
ma dyab’e gi sii.

	 Ri pârâ na joo yo s’okjojo ñeje yo k’ampjiño yo dya 
ga joo ri sii.

	 Dya gi poch’ü yo s’oñeche kja yo nrrareje, tr’ata 
nrrareje, yo meje ñeje nu tr‘ata nrreje ri tsos’ü nu 
arkate kjoko kjaa.

	 Dya ri tsapü ra nzhokü ma jo zii ixteje, yo lulu sosa, 
yo inrreje yo mb’üntr’ezi o yo nrre naño s’oñeche.



• Kja yo choo
• Ko nu tr’ëzibi
•  Ko yo ixteje o yo nrre naño s’oñeche
• Pa dya ra kjogü yo zâtr’â.

Yo zâtr’â

Yo zâtr’â

o zâtr’â ngeje yo s’omb’ü inxinzero, 
tsütr’ñinge o yo nrrodye, ko nu sibi, ma 
b’anü nu nrreje (pareje o nu acete); nujio 

tr’ezi yo na mpaa, tr’ezi sibi ñeje yo dyaja s’oñeche 
yo b’üb’ü na punkjü kja jiarü.

Yo zâtr’â xôküji (jango ga kja na nojo o na jêê ) ko 
jñii otr’ü:

Yo otr’ü ngeje yo dya nrra s’omb’ü, yo ts’ike, na 
üü, me zärä ñeje me mbagü.

Yepe otr’ü ngeje yo mazi na nojo ñeje na jêê, 
pjezhiji yo zütr’ü nujio me na üü.

Jñipi otr’ü nujio me na zezhi soo ra somb’ü 
inxinzero, tsütr’ñinge, ñikjii, binzero ñeje yo 
inrrodye, b’üb’ü ko dyaja ko sogü seña. Soo ra 
jñets’e k’o tr’eme ko na potr’ü o na tr’oxü, me na 
üü soo ra b’ezhi inpjeñe. Nziga kjaa ma ga zâkâ 
ko nu tr’esibi. 

Y

Nu xiskuama yo otr’ü ra mboxk’üji

Pa ri tsaa d’adyi nu otr’ü ra mboxk’ü.

1
Ma na nojo o na jêê nu zâtr’â, 
jiod’ü ra mboxk’ü d’adyi nu 
ätr’ä ntee.

2
Xisb’i d’adyi nrreje k’a na jotr’ü 
nu jango jo zâtr’â ngek’o ra 
jotr’ü o ra u’eñe nu üzärä dya 
gi xütr’ü nujio zütr’ü.

3
Nu jo zâtr’â ngeje jñipi otr’ü 
ma xe tr’ümbeñetr’o unü na 
punkjü nrreje ngek’o dya ra 
dyotr’ü.

Yo zâtr’â

4
Ma dya tsos’ü injñüü nu ntee 
unü injñüü. 

5
Ma dya kja tsos’ü injñüü o dya 
d’akü inñikjii a dyee jiod’ü pje-
ko ri tsaa ngeko ra nzhogü.

Ma jo zâtr’â a nzhoo:

Xisb’i na punkjü nrreje ya ri 
ts’ôb’ü a nzhoo ko d’aja b’itu 
k’a na jiaja.

Nu xiskuama yo otr’ü ra mboxk’üji

Ma nu zâtr’â ngeje ko nu tr’esibi:

1
Dya gi penchi nu ntee ma xe 
kuatr’ütr’o kja nu tr’esibi.

2
Ts’ük’ü nu tr’esibi ma dya soo 
b’öb’ü nu jango na dyod’ü 
nziga kjaa: b’itu, xiskuama o 
nrraxiche k’a na dyod’ü ya ri 
tsüsü nu ntee nu jango b’üb’ü 
nu tr’esibi ko d’aja zaa o 
nrraxiche, dya gi b’öb’ü a jomü 
ma na k’aa o ma gi je’e b’itu 
k’a na k’aa.

Yo zâtr’â

1
Ts’otrb’ü inb’itu.

Ma jo zâtr’â ko nu ixteje o ko xe dyaja:

2
Pechb’e d’adyi nu jango jo 
zâtr’â ko na punkjü nrreje.

Ma nu zâtr’â ngeje nu otr’ü:
	 Dya gi xisb’i acete, manrrega, o ko xe dyaja.

Ma ya gi jok’ü nu kjogü d’adyi  
tsaa nujio:

Nu xiskuama yo otr’ü ra mboxk’üji

Ma nu zâtr’â ngeje nu yepe :
 Dya gi xütr’ü nujio zütr’ü.

 Ma gi soo unü jñeche k’a ra b’öb’ü.

Ma nu zâtr’â ngeje jñipi :

	 Tsobü nu ntee ya ri ts’ôb’ü nu jango jo zâtr’â ko 
d’aja b’itu k’a na jiaja ri popjü ko nrreje k’a jo 
b’anü. Dya ri jiezi ra dyotr’ü yo b’itu ma ya gi tunüji 
kja nu ngungijeme.

	 Ma soo ri ts’orb’ü inb’itu dya ri jñümb’ü, ma nu 
kjogü nrrumü kuatr’ü kja inzero yo b’itu dya gi 
kjümpü, dyok’ü nu b’itu kja inñünü nu jango 
zâtr’â.

Yo zâtr’â

Ñüs’ü tenxe yo ki’i kja 
nu ts’imape xiskuama 
ko d’aja xalo nrreje k’a 
b’anü.

1
2
Chamba.

Unü ra zii, dyanrra ga jotr’ü 
o jango ga kjaa.

3

	 Xe ri xisb’i nrreje nu jango jo zâtr’â soo ri tsapü k’o 
d’aja k’ab’itu k’a na jiaja o ts’ike, ts’ikergi xisb’i nu 
nrreje. Ma xe tr’ümbeñetr’o ri unü ra zii ko yeje xalo 
nrreje o ôxteje k’a unü kja nu ngungijeme.

Nu xiskuama yo otr’ü ra mboxk’üji

Pa dya ra kjogü yo zâtr’â na joo ri tsaa nujio:

	Dya ri sogü yo ne nrrütr’üji sibi, yo’o ko zärä o 
yo nrreje yo mbüntr’ezi ngek’o dya ra nrrûû yo 
ts’itr’ii.

	Dya ri jiets’pi yo ts’itr’ii ra ngich’i kja ngosibi o 
ra nrrätr’ä ma na ätr’äji yo jñonü, yo säb’ä jerge 
nrrû’û a mboo nu jango ne penchi.

	 Jergi jiäs’ä a nrrüb’ü nu s’äb’ä ko nrreje k’a na 
b’anü.

	Dya ri jiets’pi yo ts’itr’ii ra nrrätr’ä kja sibi o yo 
tr’ezi yo na mpaa k’o b’üb’ü kja jomü, jiod’ü pje-
ko ri xinch’bi a ñünü.

	Ri sii o ri chunü na joo k’o xe dyaja k’o na pa’a. 

	Ri potr’pü yo tr’esibi yo dya kja ga joo ri pos’ü yo 
ñets’etr’o ri ts’omü nu jango gi tûtü.

Yo zâtr’â

	 Ma gi ñüü k’a d’aja tr’esibi, nu jango gi tûtü, 
otr’ü ri ts’ük’ü nu tr’esibi.

	 Dya ri jiezi kja jiarü k’a na punkjü pa’a ma dya 
pjeko gi kjomü.

	 Ri ñuu kjo dya ga mpa’a nu nrreje, ma re xatü 
yo ts’itr’ii.

	 Ri pes’i yo xito k’o ba enje yo ixteje ñeje k’o 
dyaja k’o na s‘oo ngek’o dya ra soo ra nrrû’ûji 
yo ntee k’o dya pârâ jangorga ts’apüji ma ri 
tsaji ri tsaji na joo.

	 Ma ri xisb’i nrreje kja yo zâtr’â ngeje yo mazi na 
joo.



•	 Ma sak’ü nu k’imi k’a pes’i 
s’oñeche

•	 Nu k’imi k’a dya pes’i s’oñeche
•	 Yo xe dyaja uii k’a pes’i 

s’oñeche
•	 Yo dyoo, mixi ñeje k’o xe dyaja 

nu k’o pes’i songo
•	 Pa dya ra zak’ü ñeje ra 

mbük’üts’ü yo uii.

Yo zak’ü ñeje yo 
pük’üts’ü yo uii.

Yo zak’ü ñeje yo pük’üts’ü yo uii.

o zak’üji ñeje yo ra mbük’üts’ü ngeje yo 
sonk’ü kja inxinzero ma jo zak’ü yo nrre 
naño uii.

Yo zak’ü dyanrre chetr’jui nujio nrre naño yo uii, 
b’üb’ü k’o dyaja yo dya ga joo ko ne jiod’ü ra nu’u 
nu ätr’ä ntee, nziga kja ma ga zak’ü yo dyoo, mixi, 
ngôô, ts’imiñi soo ra mbes’i songo; nziga kjaa ma 
pük’üts’ü yo k’imi k’o pes’i ins’oñeche.

Nrro ga kjatr’ku yo pük’üts’ü yo ts’ikits’imörö k’o 
pes’i s’oñeche nziga kjaa: yo ngünü, yo kjogü, yo 
mexe o yo tr’atamexe tenxe nujio dya ga joo me na 
s‘o’oji, ra nu’uji jangorga kjapüji nujio.

Y

Nu xiskuama yo otr’ü ra mboxk’üji

Ma ga mbük’üts’ü yo k’imi k‘o pes’i ins’oñeche:

Ñu’u jango ga kjaa k’a sak’ü kja inxinzero, ma pes’i s’oñeche nu k’imi sogü k’o yeje ñi’i 
ts’ipotr’ü nu k’o yeje na jêê k’o ñets’e ko yo masib’i.

Ngeje ma:

Me zärä nziga kjaa ma ga zâtr’â

Nzhokü

Jängomü a nzhoo

Ba enje inch’îjî

Me jäb’ä nrreje

Me dyeb’i a nziñi

Dya kja jñaa na joo ni ra tsos’ü injñüü

Yo zak’ü ñeje yo pük’üts’ü yo uii.

Pa ri tsaa d’adyi nu otr’ü ra mboxk’ü

1
Tsob’ü nu ntee dya ri jiezi ra 
ñünü ngek’o dya ra ngichi 
d’adyi kja inzero ins’oñeche nu 
k’imi.

2
Ri pench’i nu jango jo zaa ga 
ma a jomü inzero.

3
Ri jiütr’ü k’o d’aja b’itu a xes’e 
nu jango jo zapü dya ri jiütr’ü na 
zezhi ngek’o dyanrra ra xotr’ü 
ri xüpk’ü nziga sotü ko yencho 
ts’iedyi nu pa’a.

Nu xiskuama yo otr’ü ra mboxk’üji

4
k’o d’aja tr’edyi o ko xe dyaja 
k’o soo ri dyokü, dyokü nzi-
ga kjaa gronsi nu jango zaa. 
Dyanrrarga nojo k’a edyi d’aja 
nrre ts’iedyi k’a na maja ñeje 
dyanrrarga jêê.

5
Jiezi ra mbedye tenxe nu kjii, 
dya ra mezhe 15 edyi pa’a, dya 
gi kjüsb’ü ko intee ma gi pes’i 
s’apjü o ma xotr’ü intee.

Yo zak’ü ñeje yo pük’üts’ü yo uii.

	Pos’ü see k’a d’aja b’itu o ts’ütr’mape k’a na jiaja 
jñüsb’ü nu jango jo zapü.

	 Ma gi pes’i k’a indyee nu ôxteje ya ri ts’apü dyiepja-
dü nu jango jo zaa.

	 Jiod’ü ra mboxk’ü d’adyi nu ätr’ä ntee. 

Ma ya gi jokü nu kjogü d’adyi tsaa 
nujio :

Nu zak’ü nu k’imi k’a dya pes’i s’oñeche

Nu jango sak’ü jextr’o ra ñets’e a z’ib’i nu k’imi, me 
na üü nu jango jo zak’ü dya ra ñets’e ko xe dyaja. 
Pech’e ko nrreje ñeje xabo, jñüspü see ñeje ri pes’i 
na jiaja nu jango jo xotr’ü.

Nu xiskuama yo otr’ü ra mboxk’üji

Me na üü ñeje me gi soo ga nzhod’ü ts’iuii

Me dyeb’i a nziñi

Dya soo ri kjüs’ü injñüü ñeje ri jñaa.

 Me s’oo

Unü ch’ok’ü ñeje me mb’ich’i

Ma pük’üts’ü yo uii k’o pes’i s’oñeche

Ma pük’üts’ü yo mexe ñeje yo tr’atamexe k’o pes’i 
s’oñeche dya ga jo‘oji, mazi ma ngeje kja inñii, a 
jmii o kja indyizi.

Ngeje ma :

Yo zak’ü ñeje yo pük’üts’ü yo uii.

Pa ri tsaa d’adyi nu otr’ü ra mboxk’ü 

1
Tsob’ü nu ntee dya ri jiezi ra 
ñünü.

2
Ri pench’i a jomü kja inzero nu 
jango jo zak’ü nu k’imi.

3
Ma nu zak’ü ngeje kja indyee o 
inkuaa, inmadyee o intr’ankjii, 
jiütr‘b’ü k’o d’aja ts’ib’itu a 
xes’e nu jango jo zak’ü, dya ri 
jiütr‘b’ü na punkjü.

Nu xiskuama yo otr’ü ra mboxk’üji

4
Jiod’ü d’adyi nu ätr’ä ntee 
ngek’o ra mboxk’ü ñeje ra 
jñüsb’ü jñeche.

5
Jñüsb’ü see nu jango jo zak’ü 
nu k’imi.

Ma ya gi jokü nu kjogü d’adyi 
tsaa nujio:

	Tsapü k’a d’aja dyepjadü kja intr’ankjii, ma gi 
pes’i nu ôxteje jñeche. 

	 Ma jo pük’üts’ü d’aja ngünü o yo kjogü tsüpk’ü 
indyepjadü ko d’aja tr’ezi k’a na s’ichi, jñüsb’ü 
see ñeje ri ma ñuu nu ätr’ä ntee.

Yo zak’ü ñeje yo pük’üts’ü yo uii.

Nu zak’ü nu dyoo, mixi, ñeje k’o xe dyaja 
uii k’o pes’i songo

Dya ga joo ma ga zak’ü nujio uii me na s’oo, soo 
ra muk’ü songo, ngeje k’a d’aja ngijeme ma dya ri 

Ngeje ma:

Me na üü nrro pjäntr’ä nu jango jo zak’ü, soo ra xotr’ü.

1
Pech’e ko na punkjü nrreje 
ñeje xabo nu jango jo sak’ü nu 
k’imi.

Pa ri tsaa d’adyi nu otr’ü ra mboxk’ü

Nu xiskuama yo otr’ü ra mboxk’üji

2
Ma xe zans’ü nu jango xotr’ü 
dya gi kjomü, ma xe xotr’ütr’o 
s’ich’i k’a ts’ike. Nunu na 
pjos’ü, ma xotr’ü a dyee, ra 
pjotü d’aja ts’ütr’mape ma ga 
s’ich’i.

Ma ya gi jok’ü nu kjogü d’adyi, 
tsaa nujio:

	Ts’omü nu jango xotr’ü ko d’aja ts’ib’itu k’a na 
jiaja.

	 Sidyi d’adyi nu ntee kja nu ngungijeme k’a 
b’echi b’üntro ngek’o ra nu’uji nu xotr’ü ngek’o 
ra xipjiji k‘o ra tsaa.

	 Ma ra xipji nu ätr’ä ntee, nu tee ra tsaa tenxe yo 
dyepjadü ko na joo pa dya ra songo, mbeñe na 
joo ngeje d’aja ngijeme k’o soo ra nrrûû.

Yo zak’ü ñeje yo pük’üts’ü yo uii.

	 Jiod’ü nu uii k’a jo songü kjo ngeje yo gi pes’i 
kja ingumü dyonü kjo ya ts’apüji nu dyepjadü 
ñeje jango nzii paa edyi.

Ri ñu’u k’o dyëch’a paa, zoo kjarge ts’apü nu 
dyepjadü.

Dya gi potr’ü.

Ma ra nrrûû nu uii ma ya be sotü dyëch’a paa ma 
jo zaa, chunü nu nrrûdyoo o dyopk’ü a ñii ya ri 
jñütr’ü k’a d’aja ts’ütr’mape ko nujio ngünrrojo 
k’o na joo pa yo songo o kja nu ngungijeme kja 
b’echi büntr’o ngek’o ra nu’uji.

Ma na s’oo nu uii k’a jo zaa, nziga kjaa nu miño, 
üjmü o ngôza nu ntee pesk’a ra maa kja nu 
ngungijeme ngek’o ra tsapüji d’adyi nu dyepjadü 
k’a na joo pa nu songo.

Ya ts’apüji 
dyepjadü  

Nu xiskuama yo otr’ü ra mboxk’üji

Pa dya ra zak’ü o ra mbük’ü yo uii, na joo ri tsaa:

 Ri paxü na joo ingumü , nu kja inñünü ñeje 
kja nrrenzümü, nziga kjaa nu jango b’üb’ü yo 
uii nziga kjaa: ngundyoo, ngunkuchi, ngun-
zhünü, ñeje ko xe dyaja.

 Tsapü yo dyepjadü k’o na joo pa dya ra songo 
ñeje k’o nrre naño ngijeme yo dyoo ñeje yo 
mixi.

 Dya ri înjî ko yo uii

 Dya ri pjütü, ri pärä o ri tsapü ra üd’ü yo uii 
soo ra zak’ü.

 Dya ri jiezi ra jmürü nrreje ñeje ri ts’üsü yo 
tr’ebi a ñünü kja inzümü.

 Ri pos’ü intr’ankjii ñeje inkuaa ma gi nzhod’ü 
kja jomü ma soo ri chîch’î nrranbokua.

Mbeñe 
k’o...

Nu songo ngeje nu 
ngijeme k’a na nrrûûji, 
so’o dya ra kjogü ma ri 
tsaa yo dyepjadü. 



• Yo gi soo ma gi u‘agü
• Yo ri tsaa pa dya ra ñünü nu u‘agü
• Yo tsünxü

U‘agü, mokü 
ñeje yo 
tsünxü

Nu xiskuama yo otr’ü ra mboxk’üji

u u‘agü ngeje ma ch’äd’ä d’aja nrodye, 
nu mokü ngeje ma pedye d’aja nrrodye 
nu jango b’üb’ü.

Nu ts’ünxü ngeje ma na üü kja yo ts’ütr’ñinge ma 
dya gi ñünü inzero na joo.

Yo u‘agü o ma ch’u‘d’ä nu nrrodye soo ri totr’ü k’o yeje:

	 Ma kjôtr’ü nu u‘agü ngeje ma nu nrrodye dya pedye 
kja inxinzero.

	 Ma xogü nu u‘agü ngeje ma ch’äd’ä nu nrrodye ñeje 
pedye kja inxinzero.

N

U‘agü, mok’ü ñeje yo ts’ünxü

Ngeje ma:

Nu kjogü nrrumü dya soo ra ñünü nu jango jo u‘agü.

Me na üü nu jango jo u‘agü.

Dya tr’isi soo ro kjogü nu paa.

Ma ngeje kja inmadyee o tr’ankjii, nu jango jo úagü dya joo ga ñets’e, pjäntr’ä ñeje 
me k’anga.

 So’o ra b’üb’ü d’aja xotr’ü kja nu xinzero, nu jango pedye nu nrrodye.

Pa ri tsaa d’adyi nu otr’ü ra mboxk’ü

1
Yo mazi na joo kja nrre naño 
u‘agü ngeje ma dya re ñünü 
nu nrrodye ko gagü ngek’o 
dya ra 
ts’apü na tsakuana.

2
Ma jo mbedye nu nrrodye, dya 
gi pjotü, posb’ü k’a d’aja b’itu 
ngek’o dya ra ñünü.

3
Ma xotr’ü s’ichi a ñünü ngek’o 
ra b’öb’ü nu kjii.

4
Ma nu u‘agü ngeje kja nu ñii: 
dya gi ñünü tsaa ka xe re kos’ü 
a xes’e ngek’o ra nrrââ. jiesb’e 
inb’itu nu ntee dya ri jiezi ra 
înjî. 

Ma xotr’ü inxiño, kja inxirgo o 
inte’e dya gi tsapü ra b’ob’ü. 
Ma ngeje kja inñii pos’ü d’aja 
b’itu dyanrra re s’ich’i.

U‘agü, mok’ü ñeje yo ts’ünxü

5
Jiod’ü dadyi nu ätr’ä ntee 
ngek’o ra mboxk’ü.

Yo na joo ri tsaa pa dya ra ñünü nu u‘agü:

Ma u‘agü kja nu jiojo:
Jñüsp’ü d’aja b’itu nziga kjaa säjä ya ri jiütr’pü kja 
indyizi ngek’o ra nrrû’û ma na jiüü nu madye, ya 
ri kosb’ü inmadye kja inzero dyanrra ri s’ich’i, ri 
jñanrra ra ngeme yo inñidye nziga kjaa nu jango 
chäkui nu madye ñeje nu nrrodye kja injiojo. 

Ma u‘agü a nrre’e kja inmadye:
Posb’ü na joo nu jango jo u‘agü ya ri tsapü dya ra 
ñünü nu madye k’o d’aja b’itu nziga kjaa säjä.

Ma u‘agü d’aja ñidye kja nu dyee:
Jñüspü kja nu ñidyee d’aja ts’inrraxiche ya ri jiütr’ü 
k’o d’aja b’itu.

Ma u‘agü kja nu tr’ankjii o nu ñimo:
Posb’ü nu tr’ankjii, jñüspü d’aja ts’inrraxiche nziga 
d’aja nangarü nu tr’ankjii, nrreze kja indyetr’ünü 
ngek’o ra zürü nu b’ola ya ri jiütr’ü k’o d’aja b’itu o 
ri kosb’ü d’aja jñunü a nrre’e kja intr’ankjii.

Ma u‘agü nu kuaa o nu b’ola:
Posb’ü nu kuaa ñeje nu b’ola k’o b’itu o ko nu 
jñunü ya ri jiütr’ü, ma soo ri ts’otr’b’ü inmbokua.

Ma u‘agü kja inrrüskala:
Dya re tsaa k’a ra b’öb’ü soo ra b’öb’ü injñüü.

Ma u‘agü nu ñiijuaxi :
Dya ri jiezi ra ñünü a ñii nu ntee, soo ri jñüspü a 
nangarü d’aja pajna k’a re chutr’ü. Ma mi jñüs’ü 
inchûs’ü dya gi jñüpk’ü ngeko ra mbos’ü pa dya ra 
ñünü. 

Ma u‘agü nu nrrüskala o a dyizi :
Jiod’ü k’o xe dyaja ntee ngek’o ra mboxk’ü, tsob’ü 
nu ntee kja d’aja ts’ingama k’a na mee, dya ri 
chotr’ü inximatr’a, ri jiütr’ü a dyizi ngek’o dya ra 
ñünü o ra nrrogü. 

Ma u‘agü nu ximatr’a:
Jñüspü kja ints’ütr’ñinge nu jo kjogü nrrumü d’aja 
b’itu ka na pizhi soo ri chotr’ü. Jiütr’ü yo tr’ankjii ko 
b’itu o ko yo xe dyaja yo na joo.

	Sidyi kja nu ätr’ä ntee dyanrra re ñünü.

	 Dya re tsaa k’a re pjotü nu nrrodye k’a jo u‘agü.

	 Unü d’aja jñeche k’a na joo pa dyanrra ra soo na 
üü.

Ma ya gi jokü nu kjogü d’adyi, 
tsaa nujio:

Nu mok’ü 
Ya ro mamaji a nrrüb’ü, ngeje ma pedye k’a d’aja 
nrrodye nu jango b’üb’ü, kjogü ma gi zech’i o 
dya ga joo gi ñünü. Mazi kjogü kja kuaa, o kja nu 
madye.

U‘agü, mok’ü ñeje yo ts’ünxü

Ngeje ma:

Me na üü ñeje pjäntr’ä nu jango chäkui yo 
nrrodyee.

Pa ri tsaa d’adyi nu otr’ü ra mboxk’ü:

Tsapü dya ra ñünü nu jango jo 
mbedye nu nrrodye nziga kjaa 
u‘agü.(Jñanrra nu xii 97).

Ma ya gi tsapü pa dya ra ñünü nu jango jo somb’ü:

	Sidyi kja nu ätr’ä ntee dyanrra re ñünü.

	 Ma me soo na üü, unü d’aja jñeche.

Me na üü, mbagü ñeje pjäntr’ä nu jango jo 
s‘ombü.

Ngeje ma:

Pa ri tsaa d’adyi nu otr’ü ra mboxk’ü:

1
Jñüs’ü a xes’e nu madye o nu 
tr’ankjii nu k’a jo sod’ü.

2
Dya re ñünü nu jango jo sod’ü.

Nu tsünxü
Ngeje ma gi ñontr’ü, somb’ü yo ts’ütr’ñinge nujio 
kjogü ma dya gi ñünü na joo.

Pa dyanrra ra üü ñeje pa ra d’agü nu pjäntr’ä.
	Jñüspü see ko d’aja b’itu o re popjü yo b’itu nu jango sod’ü, k’a ra mezhe jñitee 
edyi paa ya ri jñük’ü k’a d’aja nrrame ya nrro ri jñüspü na yeje pa ri jñanrra ra 
ngetr’e k’a pjäntr’ä.

	 Jñüspü d’aja b’itu nu jango jo sod’ü ngek’o dya ra ñünü ñeje dya ra pjäntr’ä na 
yeje.

Pa dya ra kjogü yo u‘agü, mok’ü ñeje tsünxü dya ri tsaa nujio:

Ma ya gi jokü nu kjogü d’adyi, 
tsaa nujio:

	 Dya ri b’üg’ü ma gi tes’e o gi pama kja nu ñiiñesjua( 
escalera )..

	 Dya sok’ürgi eñe ma iyo ra kotr’ü inmadyee nu 
jango chäkui yo nrrodye.

	 Dya ri pozü xilulu, dya ri pjod’ü nrreje kja nu 
jomü.

	 Ma gi nzhod’ü ri jñanrra na joo kjo b’üb’ü 
ts’ikotr’ü o po’o nrreje.

	 Dya ri jiezi yo ts’itr’i ñeje yo ts’ita ra b’ob’übi nu 
jango na jês‘e, dya b’üb’ü pjek’o ra pench’i.

	 Nujio na joo ma gi jñontr’ü ngeje nu gi ñomü nu 
jango u‘atr’ü.



Dyanrra 
xotr’ü

• Nujio tr’ogü 
• Nujio ok’ü ñeje na s’ûû
• Yo mbama
• Yo otr’ü ra mboxk’ü
• Pa dyanrra ra xotr’ü

ujio xotr’ü ngeje yo tr’ogü o yo päräji kja 
inxinzero.

Ne chû’û tr’ogü nujio ne ts’apji ko yo tr’edyi, jñeje o 
ko xe dyaja k’o na mb’eñe, me xotr’ü na punkjü.

Ne chû’û tr’ogü nujio ne ts’ak’ü yo na s’ûû, 
dyepjad’ü, yo ne dyokji ünrrojo ñeje k’o dyaja k’o 
soo ra ngichi kja inzero.

N

Dyanrra xotr’ü

Nujio xaxk’ü ngeje yo dyanrra xotr’ü je b’üb’ü a 
xes’e kja inxinzero.

Nujio mbama ngeje yo gi söö ma kjoko timk‘i, ma 
zak’ü o ma ga ñüngü inbinzero.

1
Nu xotr’ü soo ri b’ob’ü ma 
dya be gi pech’e, ri s‘ich’i ko 
indyee nu jango xotr’ü ngek’o 
ra b’ob’ü ma gi kâja d’aja b’itu 
ts’ansba nu jango xotr’ü ya ri 
s‘ich’i ko indyee.

Pa ri tsaa d’adyi nu otr’ü ra mboxk’ü

3
Ma nu xotr’ü jo ts’ak’ü k’o d’aja 
sütr’ezi o jo nrripkibi ri s‘ich’i na 
zezhi ngek’o ra mbedye nu kjii 
k’a ngünü.

4
Ri pech’e d’adyi nu jango 
xotr’ü ko nrreje k’a na jiaja 
ngek’o ra mbedye d’adyi tenxe 
yo jomü, tsañab’ü o k’o xe 
dyaja k’o dya ga joo. Ma pes’e 
inxinzero nu jango xotr’ü ri 
xos’ü ya ri pech’e na joo.

2
Ma na punkjü nu xotr’ü 
jiod’ü nu ätr’ä ntee ngek’o ra 
mboxk’ü d’adyi.

Dyanrra xotr’ü

	Ri xiñee na joo ma dya be gi pjürü ri jok’ü.

	 Ri pech’e na joo nu jango xotr’ü ko nrreje ñeje 
xabo, ko nrreje k’a jo b’anü.

	 Ma ne jiod’ü pos’ü ko nu ts’its’ütr’b’itu o ko nu 
peb’itu.

	 Ma na nojo nu jango xotr’ü ( k’o pes’i jñii ts’iedyi 
) o me na jêê jiod’ü ra mboxk’ü nu ätr’ä ntee 
zoo yargi pech’e o ri pos’ü nu ts’its’ütr’b’itu.

	 Ma ya gi pes’i ñanto edyi nu xotr’ü dya gi 
kjotr’ü. Dyonü nu ätr’ä ntee, a ngeze ra xitsi 
pjek’o ri tsaa.

Ma ya gi jokü nu kjogü d’adyi, 
tsaa nujio:

Kja yo xaxk’ü keme o dyotr’ü inxinzero k’a pjos’ü 
ra mborü nu xotr’ü, ngek’o na joo ri jiezi ra 
mborüts’eje.

Nujio ntee ko s‘ongü inzero ko yo s’ütr’ezi ko na 
poxü soo ra pench‘i k’a d’aja ngijeme k’a ne chuu 
dyaa, soo dya ra kjogü ma gi maa d’adyi kja nu 
ngungijeme ngek’o ra tsakji k’a d’aja dyepjad‘ü k’a 
na joo pa nujio.

Nu otr’ü dyepjad‘ü ri tsapü nu paa ma jo kjogü nu 
nrrumü, k’a na yeje ma sotü d’aja zana, ka ne jñii 
ma ra sotü d’aja kjëë. Nrreze ku ya ri tsapü ma ra 
sotü tsicha kjëë o na nrrunte. Kja yo ts’ikits’itr’ii na 
jotr’o ma gi kjapü tenxe yo dyepjad‘ü yo xitsiji.

Ri nzhogü  
ma ra sotü d’aja 

zana ñeje ma sotü 
d’aja kjëë, nujio ra 

mboxk’ü 

Dyanrra xotr’ü

Soo ri tsaa pa dya ra kjogü yo xotr’ü ma:

	 Ri jñüü na joo yo sütr’ezi kja yo b’ëpji ñeje yo tr’edyi 
kja nu ngosibi.

	 Dya ri pjod’ü nrreje kja nu jomü o ri b‘od’ü xilulu 
ñeje k’o dyaja.

	 Ri pjorü yo ts’itr’ii ñeje yo ts’ita dya ra nzhod’üji ma 
tunüji yo xito, tr’edyi o k’o xe dyaja sütr’ezi.

	 Ri tsaa na joo ma gi kjotr’ü ngoxtr’i, b’enrrana ñeje 
yo ts’ijuarü.

	 Ri dyätr’ä na joo yo ts’ikotr’ü nu jango kjogü nu 
nrreje ma dya k’omü.

	 Dya ri jiezi yo ts’itr’ii, ts’ita ra nrreseji nu jango na 
jês’e.

 

Tenxe nu jango xotr’ü, 
ri pech’e ko nrreje ñeje 
xabo



•	 Jangorgi ñünü nu kjogü nrrumü
•	 Jangorgi ts’apü nu dyepjadü
•	 Jangorgi b’öb’ü nu üpaja o nu paja
•	 Jangorgi tsapü nu edyi paja
•	 Nujio ra mbes’i nu ts’ijuarü yo otr’ü ra 

mboxk’ü

Na joo ri 
pârâ nujio

A	Nu jangorgi 
	 ñünü nu nrrogü.
B	Nu jangorgi 
	 tsapü nu 

dyepjad’ü.
C	Nu jangorgi 

b’öb’ü nu  
paja.

D	Nu jangorgi 
	 tsapü nu empaja.
E	Pjeko ri pes’i  

kja nu ts’ijuarü 
	 nu otr’ü ra 

mboxkü.

Na joo ri pârâ nujio

ujio ts’ixorü jo mamaji ngeje yo jango 
ga tsapüji yo otr’ü ra mboxk’ü, ngek’o 
ra nutr’k’üji nu jango jo sonk’ü ko mazi 
kjogü ma ga kjogü nu nrrumü, kja nu 

ngumü, kja b’ëpji, kja ngunxorü, kja b’atr’ü, kja 
nrrañii ñeje k’o xe dyaja nujio ne’e k’a ra nuu d’adyi 
nu jok’ü ntee.

A xoñiji ra jits’iji k’o dyaja ts’ixorü “ zoo dya ro 
kjogü ma ra sonk’ü inzero ma ga kjogü nrrumü “, 
nujio sotr’pü yo ri pârâ yo ba enje kja nu xiskuama 
yo otr’ü ra mboxk’ü. 

N

Nu xiskuama yo otr’ü ra mboxk’üji

Nujio ts’ixorü ro chûtr’püji nujio na joo yo gi kjaa 
ngek’o ri pes’i na punkjü yo xitsiji pa ri pjos’ü dya 
jextr’o nu kjogü nrrumü nrre ri pjos’ü nu so’o 
ngijeme ma ne jiod’ü, nujio ts’ixorü k’o sotr’pü ne 
jiod’ü pa ri meya ma:

Ri ñünü nu kjogü nrrumü o ri dyätr’ä d’adyi 
d’aja ts’ingama.

Ma ri tsapü d’aja dyepjad‘ü

Ma ri b’öb’ü nu ütr’eje o nu üpaja

Jangorgi tsapü nu edyi paja

Ri dyätr’ä d’aja ts’ijuarü nu otr’ü ra mboxk’ü



Jangorgi ñünü nu 
kjogü nrrumü

Ma b’üb’ü yo pjeko kjogü d’adyi na joo ri ñünü d’adyi 
nu kjogü nrrumü, ma ri tsaa na joo ri mbeñe nujio:

1
Ri ñünü ma dyaga joo nu 
jango b’üb’ü. 

3
Chunü o dyorü k’a ra nrrunüji 
nu jango soo ra nu’u nu jokü 
ntee: kja yo ngungijeme.

4
Otr’ü ri pjos’ü, ri ñu’u jango ga 
kjaa.

2
Sidyi nu jango b’echi b’üntr’o 
nu otr’ü ra mbos’ü.

Jangorgi ñünü nu kjogü nrrumü

Yo jangorgi tsapü pa ri chunü nu kjogü 
nrrumü:

Ma xe tr’ümbeñetr’o dya chäd’ä a ñii, a dyizi o 
1
Pench’b’i kja inximatr’â ngek’o 
je ra chäjä kja nusk’e.

2
Nuts’k’e ñeje k’a xe d’aja ntee, 
dyätr’äbi k’a d’aja tr’unü.

3
Nuts’k’e ñeje k’a xe d’aja ntee 
ñünübi nu kjogü nrrumü ko 
d’aja tr’unü.

4
Ma dya kja pâte o dya kja 
mäjä, dya tr’ich’i a ñii, a dyizi o 
indyexütr’ü, chûs’ü ko a xütr’ü 
ri pjos’übi ko xe d’aja ntee.

5
Ma yeje yo ntee, k’a d’aja 
yo ko inmañe ra nrrusb’ü nu 
inzero nu k’a d’aja ra nrrusb’ü 
a nga’a.

Nunu jo kjogü nrrumü jo tr’ichi 
a ñi’i, a dyizi o indyexütr’ü 
ri ts’os’ü kja nu ts‘ingama, ri 
pjorü na joo nu ntee ma ri 
ñünü.

Jangorgi ñünü nu kjogü nrrumü

Pa ri tsos’ü kja nu ts‘ingama nu kjogü 
nrrumü xipji ra mboxk’ü k’o dyaja 
ntee ya ro tsa’aji nujio:

1.  A nangarü nu kjogü nrrumü, ra 
nrrüñijomü k’o jñii ntee ngek’o ra 
ngos’ü kja inñijmôji.

2.  K’a ra otr’ü, ra ngös’ü kja inmadye 
a ñi’i o a dyizi ngek’o dya ra mbeje 
nu k’a d’aja inmadye kja xütr’ü o kja 
injiojo. K’a na yeje ra ngos’ü inma-
dye kja inximatr’a k’a d’aja inmadye 
ra pench’bi kja ints’ütr’ñünge. K’a 
ne jñii, kos’ü k’a d’aja inmadye a 
jomü kja inñijmô , nu k’a d’aja, kja yo 
inb’ola.

3.  D’atr’orga b’öb’üji nziga jñi’iji ya 
ro ngos’üji na joo kja nu ts’ingama, 
ra jiütr’üji na joo ngek’o dya ra ñünü 
o ra nrrogü.

2
Ko pâjna k’a yo na nüxü
Ri jñü’ü k’o yeje maaza k’o na zezhi 
tenxe yo pâjna k’o ne jiod’ü ngek’o 
ra soo na joo nu jango ra kos’üji nu 
kjogü nrrumü ri tsâsb’â nu inmadye 
nu pâjna a nangarü ya ri tsos’ü yo 
maza.

3
Ko yo mape
Nujio mape chotrb’ü k’o yeje kja 
inñünü ya ri pjotü yo maza

Jangorgi dyätr’ä d’adyi k’a d’aja ts’ingama: 1
Ko d’aja nrraxiche k’a na nojo
Ri pjotr’pü na joo a ñii ngek’o dya 
ra ñomü, nu jo kjogü nrrumü dya 
ra ñünü o ra nrrogü. Ma ga kjanu 
soo ri jiütr’ü ko d’aja b’itu, mbüt’rü 
o ts‘intr’ümü. Dya ri jiütr‘ü ko nu 
tr’ezi tr’ümü ri pos’ü inzero ko b’itu.

Jangorgi ñünü nu kjogü nrrumü

4
Ko nrraxidyo o yo b’itu yo xîs’i 
kja ngama
Ri xijmi ka d’aja nrraxidyo o 
b’itu kja jomü ya ri chotr’ü 
k’o jñii k’o nrre ri chetr’jui 

5
Nu ts'ingama k’a peje
Pa ri dyätr’ä ne jiod’ü k’a 
d’aja maza k’a na zezhi, k’a 
d’aja b’itu o nrraxidyo kja na 
yeje ts’intr’üjmü o tr’üjmü. Ri 
jiütr’ü a ñünü kja nu b’itu o nu 
nrraxidyo ko yo ts’intr’üjmü 
ñu’u na joo ngek’o dya ra 
k’otr’ü nrrezek’u ya ri jiütr’ü 
kja nu zaa.



Nu jangorgi tsapü 
nu dyepjad‘ü

Nu jangorgi tsapü nu dyepjad‘ü

i pârâ jangorgi tsapü nu dyepjad’ü dya 
ngeje nu otr’ü ra mboxk’ü, nunu ne jiod’ü 
kja yo na punkjü ntee, mazi ma dya b’echi 
b’üb’ütr’o nu ngungijeme.

Ma dyab’e gi kjapü yo nrre naño dyepjad’ü:

	 Ñu’u kja nu xiskuama k’a dyak’ü nu jokü ntee ma nge-
je inchju’u nu jñeche k’a ba enje. 

	 Ñu’u kjo dyab’e kjogü impaa nu jñeche ñeje jagorga 
kja na punkjü k’a ra tsapü dyepjad‘ü.

	 Dyonü nu ntee k’a ra tsapüji dyepjad‘ü kjo dya ga joo 
ga tsapütr’o nu ñeche. Ma ra nrrürü jaa dya ri tsapü

	 Ri jñü’ü nu dyepjad‘ü k’a soo ri pezi ngek’o dya ra 
muk’ü yo ngijeme k’o nziga kja hepatitis ñeje SIDA

R

Nujio xits’i jangorgi tsapü yo dyepjad‘ü:

1
Ri xiñe na joo ko nrreje ñeje ko 
xabo. Ma gi nee xisb’i nu paré.

2
Ri pech’b’e na joo a ñii o a 
dyizi nu xito ko nu ts‘ixidyo, ri 
popjü ko nu paré.

3
Ri u‘atr’ü nu xito k’a poo 
ñeche nu dyizi. Ri tsâja k’a 
d’aja b’itu k’a na jiaja ngek’o 
dya ri dyok’ü yo inñidye.

Nu jangorgi tsapü nu dyepjad‘ü

4
Xütr’ü nu jango ba enje nu 
dyepjad’ü. dya ri pench’i nu 
dyepjad’ü dya ri xisb’i nu 
paré, pântrâ nu dyepjadü 
kja nu ñeche k’a ri tsapü. Nu 
dyepjad‘ü dya ra chebi a ñünü 
kja nu xito k’a po’o ñeche.

Ma nee ri chutr’pü :
1
Xich’i nu ñeche kja nu 
dyepjad‘ü.

2
Kja nu xito nu jango ki’i nu xi-
jomü ñeche, xos’ü nu tr’ezi k’a 
ne k’omü ko inñidye o ko nu ne 
nrromü tr’edyi ya ri chîts’pi nu 
ne k’omü ko nu ts‘ixidyo k’a ne 
mb’opjü ko paré.

4
Pjotü na yeje nu dyepjad‘ü kja 
nu xito, ri nichi k’o jango ga 
kjaa k’o xits’i nu jokü ntee.

5
Tsüs’ü ko nu boto jangorga 
kjaa k’o ri tsapü nu dyepjad‘ü. 

3
Nu jñeche k’a po’o kja nu 
dyepjad‘ü xich’i kja nu xito, 
ts’otr’ü nu dyepjad‘ü ya ri 
juâtr’a nu xito ngek’o ra 
chjanaji na joo tenxe.

Nu jangorgi tsapü nu dyepjad‘ü

6
Ma ya ni tsüs’ü tenxe nu ñeche 
ri ñäsb’ä nu dyepjad’ü ga maa 
a jens’e ri pärä k’a ts’ike ko 
inñidye ngek’o ra ngins’i yo 
b’üb’ü nrrama.

7
Chütü nu boto ga maa a jens’e 
ngek’o ra pjongü nu nrrama. 
Ma ra mbedye k’a ts’ike nu 
jñeche kja nu dyepjad‘ü dya 
kja ñets’e kjo xe b’üb’ü nrrama 
soo ri tsapü dyepjad‘ü nu ntee.

8
Pa ri tsapü dyepjad‘ü kja 
inch’ünü na joo ri pârâ 
jangeko, ma xôgü nziyo, nu 
jango ri tsapü nu dyepjad‘ü 
ngeje nu b’üb’ü a xoñiji ñeje 
ga maa a tr’jii.

9
Ri chîts’i na joo nu jango ri 
tsapü nu dyepjad‘ü ko nu 
ts‘ixidyo ri popjü ko nu paré.

10
Ri pjotü nu dyepjad‘ü na joo, 
ma juanch’argi tsapü soo 
ra ügü nu tsütr’ñünge kja 
inch’ünü soo ra k’anga.

11
Ma ya ne mboo nu dyepjad‘ü 
ts’ütr’ü k’a ts’ike nu boto ga 
maa a tr’jii ngek’o ra janrraji 
kjo dya kich’i kjii kja nu 
dyepjad‘ü. ma ngich’i nu kjii 
pjongü nu dyepjad‘ü ya nrro ri 
tsapütr’o na yeje k’a nangarü 
k’a b’echi b’üntr’o.

Ma dya ngich’i nu kjii, 
pench’i nu dyepjad‘ü ko 
nu d’aja inñe’e ya ri s’ich’i 
ko intr’atañidye nu boto 
ngek’o ri tsapü nu dyepjad‘ü, 
juanch’argi tsapü.

12
Ma ri kjuarü ri tsapü nu 
dyepjad‘ü, ri tsükü d’adyi.

Ma ya na kjapü nu dyepjad‘ü 
, nu ntee dya soo ra tsos’ü 
injñüü o soo k’a ya mb’ama 
a nzijñi dya kja gi kjapü nu 
dyepjad‘ü jiod’ü ra mboxk’ü 
d’adyi nu jokü ntee.

13
Dya gi kjenbe jextr’o k’a ri 
chjits‘pi ko nu ts’ixidyo k’a na 
k’aa ko nu paré, nu tsipotr’ü 
nu kjii k’a soo ra ngeme nu 
jango gi tsapü nu dyepjad‘ü.

14
Ma ri tsapü na punkjü 
dyepjad‘ü, dya gi kjapü tenxe 
kja inch’ünü, d’aja, d’ajargi 
tsapü. 



Jangorgi b’öb’ü 
nu üpaja o paja

a ri mamaji ma pes’i üpaja k’a d’aja 
ntee, paja o jäs’ä paja, ngeje ma mazi 
na paa inzero, nujio ne’e ra mama ya 
tsopk’ü k’a pes’i 37º k’o edyi paja.  

Nu paja, ngeje ma ñets’e k’a d’aja ntee ma pes’i nu 
ngijeme o s’omb’ü kja inzero, exi ñets’etr’o kja in-
zero ma mazi ga jiäs’ä na punkjü paja, ma ga kjanu 
soo ri b’öb’ü d’adyi. 

Na ü’ü inñi’i ñeje inzero.

Ya kjuatü

Me jäb’ä nrreje

Me soo see 

Me s’iñitr’o

Ma ngeje ts’imbane, dyaptr’o k’a ue’e

Ngeje ma:

M

Pa ri b’öb’ü nu paja:

1
Ts’otr’b’ü yo inb’itu k’o na 
pizhi, ma iyo ts’otr’b’ü tenxe 
dya ri jiezi ra pjatr’ü nrrama.

2
Dya gi unü yo jñeche ma dya 
mama nu jokü ntee, ma me 
jäs’ä na punkjü paja ri unü nu 
jñeche acetaminofén yo ts’itr’i 
o aspirina yo tr’ante.

3
Ma ngeje nu ts’itr’i ri xatü ko 
nrreje k’a dyanrrarga paa ko 
d’aja xitr’ezi k’a poo nrreje, 
ri pjongü kja nu nrreje ma 
gi pârâ dya kja ga paa ñu’u 
nu ts’itr’i ko nu edyi paja kjo 
ya d’agü k’o 38º edyi paja, 
ma dya ga kjanu, mazi xe ri 
xatütr’o ñeje nrre so’otr’o ri 
tsâsb’â b’itu k’a na k’aa ko 
nrreje k’a dyanrrarga jotr’ü 
a nzhê’ê ñeje a mb’eme. Nu 
tr’ante nrre soo ri xatü ko nrre-
je k’a dyanrrarga paa ngek’o ri 
b’öb’ü nu üpaja.

4
Nziga yeje yo mama a nrrüb’ü 
ri unü ra zi’ibi na punkjü nrre-
je.

5
Ri dyotü ra mboxk’ü nu ätr’ä 
ntee ngek’o ra mbârâ pjeko ne 
mb’ürü nu paja ngek’o ra soo 
ra jokü.

6
Dya gi kjomü ko nrraxidyo nu 
ntee so ri so’o na see, ma iyo 
soo ra jñus’ü nu paja. Ma me 
jäs’ä na punkjü paja soo ra 
zo’o mb’inzero yo ts’itr’i. Ma 
ra zo’o mb’inzero nu ts’itr’i 
ñeme nu jango dya pje ra tsaa 
ngek’o dya jango ra mbärä 
ñeje ra s’omb’ü inzero. Dya ri 
pench’i ni ri b’öb’ü a nziñi k’o 
pedye a nee, ma ga kjanu dya 
ra mezhe ra kjogü. Ri jiod’ü ra 
mboxk’ü d’adyi nu ätr’ä ntee.

Ra sints’i 
kja nu ngun-

gijeme 



Nu jangorgi ñuu 
nu empaja

Nu jangorgi ñuu nu empaja

Pa ri dyedyi nu paja ri tsaa nujio:

a joo ri pes’i nu empaja k’a soo ri dyedyi 
nu paja ñeje ma mazi gi siji ts’itr’i o 
ts’ixutr’i k’o kja seb’i.

B’üb’ü k’o jñi’i k’o nrre naño empaja: nu empaja 
k’a pjotr’k’üji a jomü kja intsiñi, nu edyetr’ünü 
ngeje nu pjotr’k’üji kja indyetr’ünü ñeje nu inkalü 
nu pjotr’k’üji a jomü kja inkalü, nujio yeje yo otr’ü 
mazi edyi na joo ngeje yo mazi kjapji yo.

1
Ri pech’e ko nrreje ñeje ko 
xabo nu a ñi’i nu empaja, soo 
ri tsâjâ nu ts’ixidyo ko nu paré.

2
Ri ñanrra na joo nu ts’iedyi k’a 
me k’axtr’ütr’o k’a b’üb’ü a 
mboo nu empaja.

N

3
Ri juâtr’â na joo nu empaja 
ngek’o ra d’agü nu tsidyaxü nu 
na k’attr’ü, ra ngeme a jomü 
nu pezhe 35.

4
Ri pjotü nu empaja, ri jiets’pi 
a ñi’i nu na k’axtr’ü a mboo 
kja inkalü, a jomü a nziñi o k’a 
d’aja ts’iedyi k’a ra mbo’o kja 
indyetr’ünü, ma ne jiod’ü.

5
Ri ts’üs’ü nu empaja ma ya ne 
kjogü k’o jñi’i ts’iedyi.

6
Ñu’u pjeko ma pezhe jo zätr’ä 
nu empaja k’a na k’axtr’ü ma 
ga kjanu ngeje nu paja k’a 
pes’i nu ntee.

7
Ri ch’îtsi na yeje nu inempaja 
ko nrreje ñeje ko xabo, ri 
juâtr’a ya ri pes’i.



Pjeko ri pes’i kja 
nu tsijuarü nu 
otr’ü ra 
mboxk’ü.

N

Paré

20 Ts’ütr’b’itu

D’aja xito k’a edyi d’aja nziyo 
xalo nu paré.

20 Ts’ütr’b’itu k’o ba enje kja 
tsimbuxa k’o k’otr’ü o b’itu k’o 
na jiaja ñeje yo kjembeji.

ziga d’aja yo inb’edyi na joo ra mb’es’i 
k’a d’aja ts’ijuarü nu otr’ü ra mboxk’ü, ko 
yo jñeche ñeje yo dyaja yo ne jiod’ü yo ra 
pezheji a xoñiji.

2 Pansb’itu pech’b’itu k’o pes’i 
5 ñeje k’o  2.5 ts’iedyi k’a na 
mbätr’ä.

D’aja ñâxâ k’a na jiaja, k’a dya 
potr’ü o yo ts’itr’edyi ko yo 
ne dyetr’eji intsüd’ü k’o kja 
d’adyo.

3 Ts’ütr’b’itu k’o nrre naño 
na bätr’ä, k’o pes’i 5, 10, y 15 
ts’iedyi.

Pjeko ri pes’i kja nu tsijuarü nu otr’ü ra mboxk’ü.

2 Dyepjad‘ü k’o peziji, d’aja k’a 
po’o 3 ñeje k’o dyaja k’o poo 5 
ts’ikits’iedyi.

D’aja empaja.

D’aja ts’ikits’imbuxa nu 
ts’ixidyo.

Ts ixidyo

Xabo k’a dya 
yüd’ü

D’aja ôxteje k’a na joo pa nu 
tr’ata mbamexe, ma b’üb’ü nu 
jango gi kârâji. Nu ôxteje k’a 
na joo pa yo k’ijmi k’o d’ange 
jää nu jango gi b’üb’ü ñeje yo 
na joo pa ma ga sak’ü k’o xe 
dyaja k’ijmi.

D’aja xabo k’a dya yüd’ü.

Yo jñeche:

5   Tsimb’äxiskuama yo ñeche 
pa yo tr’ante.  ( aspirina ) 
5   Tsimb’äxiskuama yo ne 
b’öb’üji paja yo ts’itr’i.  ( tem-
pra ).

Nujio xits’iji ri tsaa pa ri pes’i na joo 
int’sijuarü:

	 Ri pes’i nziga d’aja yo ne jionk’ü kja ts’ütr’mbuxa 
na jorga k’otr’ü ngek’o dya ra poxkü o ra mutüji.

	 Dyüs’ü yo jñeche nu jango dya ra pjatr’ü e jiarü 
ñeje dya ra xagü.

	 Dach’ko ri pes’i tenxe yo ne jionk’ü ( tsijuarü o 
mbuxa )

	 Pes’i na joo ngek’o dya ra ngich’i yo uii nziga kja 
ngôô , ñeje k’o xe dyaja.

	 Dyüs’ü nu jango dya ra zäs’ä yo ts’itr’i.

	 Ma ga trjezeji, ri tu’u d’adyi k’o dyaja .

	  Ñu’u ma dyab’e kjogü impaa tenxe yo jñeche 
ñeje yo ôxteje ma dyab’e ri tsaa.

Ya ro kjuarüji nu xiskuama, ri pârâji 
na joo nujio ba enje ñeje jangoga tee 
tenxe yo ts’ixorü k’o chunüji, nutsk’e gi 
pârâge dya tenxe jango ga kjaargi tsapü 
nu otr’ü ri tsaa ñeje jangorgi ñu’u yo ne 
jiod’ü ri pjos’ü.

Ra mbeñeji k’o tenxe yo inxi’i nu 
xiskuama, na joo ga ña’a yo xits’i 
jangorgi otr’ü pjos’ü nu jo kjogü 
nrrumü, ya gi mbeñe yo na joo pa ri 
pjos’ü d’adyi ma pjeko ra kjogü.

Nzi ga kjaa k’o ro mamaji ma jo mb’ürü 
dya tenxe yo ntee soo ra tsaa, nu ma 
gi pârâ ngeje yo ne jiod’ü pa ri tsaa na 
joo pa k’o ri pjos’ü ma ga kjogü d’adyi 
yo nrrumü ma dya gi pârâ, nujio dya ra 
mama jingo ra kjogü yo, k’o ra zürü ra 
kjogü dya ra mama jangek’o.

Nuts’kome ri tenk’ome ko nu xiskuama 
soo ra mb’oxk’üji ri xits’iji xe ri meyaji, ri 
moji kja injñiñiji ma b’üb’ü yo xopuntee 
k’o jizhiji o ri zopjü k’o xe dyaja 
xiskuama.

Mbeñe na joo soo ri tsaa nujio kja 
nu ngunxorü o ko inbedyiji. Dya ri 
jiombeñeji ri tsaji nu ts’ijuarü nu otr’ü ra 
mboxk’üji, ma b’üb’ü nu kjogü d’adyi, 
nutsk’e soo ri pes’i tenxe nujio jñech’e 
k’o soo ri pjos’ü inbedyiji o k’o xe dyaja 
ntee k’o ne jiod’ü.

Nuts’kome ri xitsiji xe ri zopjüji ñeje xe 
ri meyaji ko yo xiskuama k’o unü nu 
tr’angumü INEA pa re pârâ tenxe nujio 
ya ro mamaji.

Nu ts’izopjü:

1) Donde no hay doctor. Una guía para los campesinos que 
viven lejos de los centros médicos. David Werner y cols.  
Ed. Pax México, Edición actualizada 1995.

2) Guía de primeros auxilios. Secretaría de Salud/Dirección Ge-
neral de Fomento a la Salud, Consejo Nacional de Fomento 
Educativo. México, Impresora y Encuadernadora Progreso, 
1997.

3) Manual de salud familiar y primeros auxilios. Instituto Na-
cional para la Educación de los Adultos, Dirección de Edu-
cación Comunitaria, México 1989.

4) Nuestra familia. Instituto Nacional para la Educación de los 
Adultos, México 1994.

5) Primeros auxilios. Atención de casos urgentes. Instituto 
Nacional para la Educación de los Adultos, Subdirección de 
Promoción Cultural en el Medio Rural. Colección Cántaro. 
Editorial Árbol, 4ª. reimpresión, México 1992.

